
Ўзбекистонда сув танқислиги 
2030 йилга бориб, 15 миллиард куб 
метрни ташкил қилиши мумкин. 
Мамлакатимиз ҳудудида ишлатила-
диган сувнинг асосий қисми қўшни 
давлатларда шаклланиб, оқиб кела-
ди. Йиллик ёғингарчилик миқдорига 
қараб сувнинг 15-20 фоизи юртимиз 
ҳудудида ҳосил бўлади, холос. Аф-
суски, сўнгги йилларда минтақада 
ёғингарчилик кам бўлаётгани сабаб-
ли йирик дарё ҳавзаларида, кичик 
дарё ва сойларда сув сарфи камайиб 
бораётир. Буни юртимизда илгари 
ишлатилган йиллик 60-64 миллиард 

куб метр ўрнига сув таъминоти 51-
53 миллиард куб метргача камайга-
нидан ҳам англаш қийин эмас. Бироқ 
давлатимиз раҳбарининг оқилона 
сиёсати туфайли минтақа мамлакат-
лари ўртасида трансчегаравий сув 
ресурсларини бошқариш дўстлик, 
яхши қўшничилик ва ўзаро манфаат-
ларни ҳурмат қилиш руҳида амалга 
оширилмоқда. Бу эса қўшнилар би-
лан сув хўжалиги соҳасида йиғилиб 
қолган кўп йиллик муаммоларни 
осон ҳал қилиш имконини бермоқда.

ИМКОНИЯТ – ҒАЛАБА  САРИ  ЙЎЛ  ДЕМАК

ХАЛ¯АРО ДЗЮДО ФЕДЕРАЦИЯСИ БИЛАН 
И¯ТИДОРЛИ СПОРТЧИЛАРНИ САРАЛАШ БОРАСИДА 

САМАРАЛИ ²АМКОРЛИК КЕНГАЙТИРИЛАДИ

Инсон манфаатлари, қонун устуворлиги-
ни таъминлайдиган бу соҳани такомиллаш-
тириш давлатимизнинг доимий эътиборида. 
Сўнгги саккиз йилда судларга доир 70 га 
яқин қонун, фармон ва қарор қабул қилинди. 
Уларнинг моддий-техник базаси яхшиланди.

Булар аҳоли ва тадбиркорларнинг маса-
лаларини ҳал этиб, адолатни қарор топти-
ришга хизмат қиляпти. Ўтган йили судларда  
3 миллиондан ортиқ масала кўриб чиқилди. 
Бу — аҳолининг ҳуқуқий онги ошиб бораёт-
ганидан далолат.

Ҳозирги кунда судга ариза бериш, суд 
ишининг ҳолатини кузатиш, суд ҳужжатла-
ридан электрон нусха олиш каби 14 та хизмат 
рақамлашган. Олий суднинг my.sud.uz пор-
талида хизматлар ва ундан фойдаланувчи-
лар сони кўпайиб бормоқда. Шу пайтгача 17 
миллионга яқин суд иши ахборот тизимлари 
орқали юритилган, 15,5 миллионта иш судья-
ларга инсон омилисиз тақсимланган.

2024 йил 1 ноябрдан бошлаб судларнинг 
ички ҳужжатлар айланмаси тўлиқ электрон 

шаклга ўтказилди. Натижада қисқа даврда 
давлат бюджетидан 638 миллион сўмлик ха-
ражатлар иқтисод қилинди.

Энди буни изчил давом эттириш, судлар 
фаолияти самарадорлигини ошириш керак. 
Хусусан, суд муҳокамасининг тахминий на-
тижаси ва кетадиган харажатларни олдин-
дан аниқлаб бериш, ҳуқуқий ёрдам бўйича 
виртуал маслаҳатчини яратиш, тайинланган 
жарималарни онлайн кузатиш ва электрон 
шаклда тўлаш каби имкониятлар одамларга 
катта қулайлик яратади. Бугун ривожланаёт-
ган сунъий интеллектдан фойдаланиб, бу каби 
кўплаб янгиликларни жорий этиш мумкин.

Шу боис, йиғилишда суд фаолиятини ра-
қамлаштириш даражасини оширишга қара-
тилган чора-тадбирлар муҳокама қилинди.

Тақдимотга кўра, суд ишларини юритиш-
да қоғоз шаклидан бутунлай воз кечиш мақ-
садида “Рақамли суд” концепцияси амалга 
оширилади. Бунинг учун Олий суд ҳузурида 
Ахборот технологиялари маркази ташкил 
этилади. У судларга зарур бўлган ахборот 

тизимлари ва дастурий маҳсулотлар яратиш, 
сунъий интеллектни жорий этиш ҳамда ах-
борот хавфсизлигини таъминлаш билан шу-
ғулланади. Тадбиркорлик субъектлари билан 
судлар ўртасида электрон маълумот алма-
шиш йўлга қўйилади. Ишларни кўриб чиқиш 
тезкорлиги ошади.

Давлатимиз раҳбари бунинг учун судлар 
ва барча алоқадор ташкилотларнинг ахборот 
тизимлари интеграцияси муҳимлигини, қу-
лайликларни одамлар сезиши кераклигини 
таъкидлади.

Бу ишларни кенгайтириш, ҳуқуқ-тартибот 
идоралари маълумотларини судлар билан са-
марали боғлаш бўйича кўрсатмалар берилди.

Ҳар йили судларда 1 миллионга яқин ни-
зосиз ишлар ҳам кўриляпти. Масалан, ўтган 
йили фуқаролик судларида коммунал қарз-
дорлик бўйича 200 мингга яқин шундай иш 
кўрилган. Аслида, буни нотариусда ҳам ҳал 
қилса бўлади. Шу нуқтаи назардан, низосиз 
ишларни кўриб чиқишни тегишли идоралар-
га ўтказиш таклифи билдирилди.

Конституцияга кўра, Олий судга қонун-
чилик ташаббуси ваколати берилган. Шунга 
асосан, тадбиркорлик, инвестиция, инфра-
тузилма, ер, солиқ, кредит, меҳнат муноса-
батлари каби энг кўп учраётган масалаларни 
таҳлил қилиб, ҳар ойда ҳукуматга, ҳар чорак-
да парламентга таклиф киритиб бориш му-
ҳимлиги таъкидланди.

Соҳага оид қонунларни халқаро стандарт-
ларга мослаштириш, судни янада халқчил 
қилиш, тизимни молиялаштириш бўйича қо-
нунлар зарурати қайд этилди.

Иқтисодий суд тизимини ислоҳ қилиш, бу 
борада ягона суд амалиётини йўлга қўйиш 
масаласига тўхталиб ўтилди.

Суд биноларида одамлар учун зарур ша-
роит яратиш бўйича мутасаддиларга топши-
риқлар берилди.

Судьялар малакасини, жумладан, ахборот 
технологиялари бўйича билимини ошириш, 
ёш кадрларни шу жиҳатлардан етук этиб тай-
ёрлаш зарурлиги таъкидланди.

Мазкур йирик спорт ташкилоти билан мамлакати-
мизда дзюдо мактабини ривожлантириш ва ушбу як-
какураш турини оммалаштириш борасидаги самарали 
ҳамкорликни янада кенгайтириш масалалари кўриб 
чиқилди.

Таъкидлаш жоизки, Ўзбекистон халқаро федерация 
фаолиятида фаол иштирок этмоқда. 2022 йилда мам-
лакатимизда катталар ўртасида жаҳон чемпионати, 
ўтган йили ҳарбий хизматчилар ўртасида жаҳон би-
ринчилиги муваффақиятли ўтказилди. Париж шаҳри-
да бўлиб ўтган ёзги Олимпия ўйинларида Диёра Кел-
диёрова Ўзбекистон тарихида илк бор дзюдо бўйича 
олтин медални қўлга киритди.

Федерация раҳбари Мариус Визер мамлакатимизда 
соғлом турмуш тарзини оммалаштириш ва спортнинг 
барча турларини ҳар томонлама қўллаб-қувватлаш, 
ёшлар, айниқса, қизларни кенг жалб этиш, замонавий 
спорт инфратузилмасини яратиш борасида амалга оши-
рилаётган кенг кўламли ислоҳотларни юқори баҳолади.

Учрашувда спортчилар, мураббийлар ва ҳакамлар-
ни тайёрлашда федерациянинг техник кўмаги ва 
эксперт ёрдамини кенгайтириш, иқтидорларни сара-
лашнинг самарали механизмини жорий қилиш маса-
лаларига алоҳида эътибор қаратилди.

Бундан ташқари, мамлакатимиз ҳудудларида дзюдо 
бўйича халқаро мусобақаларни мунтазам ўтказиб бо-
риш таклифи билдирилди.

Учрашув якунида Ўзбекистон Президенти миллий 
дзюдо мактабини ривожлантиришга қўшган катта 
ҳиссаси учун Халқаро дзюдо федерацияси раҳбари 
Мариус Визерга давлатимизнинг юксак мукофоти — 
“Дўстлик” орденини топширди.

 ЎзА

Ўзбекистон Республикаси Президенти Шавкат Мирзиёев 27 февраль куни нуфузли 
“Катта дубулға” халқаро турнири доирасида мамлакатимизда бўлиб турган Халқаро 

дзюдо федерацияси раҳбари Мариус Визерни қабул қилди.

СУДЛАР ФАОЛИЯТИ ЯХШИЛАНАДИ, ОЧИ¯ЛИК ВА 
РА¯АМЛАШТИРИШ ЖАРАЁНИ ЖАДАЛЛАШТИРИЛАДИ

Президент Шавкат Мирзиёев 27 февраль куни суд фаолиятини янада яхшилаш, очиқлик ва 
рақамлаштириш даражасини ошириш чора-тадбирлари юзасидан йиғилиш ўтказди.

ИККИ ТОМОНЛАМА 

МУНОСАБАТЛАР РИВОЖИГА 

ЯНГИ СУРЪАТ БА¡ИШЛАГАН ТАШРИФ

  ДИПЛОМАТИЯСИ
ҲАР ДОИМГИДАН-ДА ЗАРУР,  

ҳамма учун МАНФААТЛИ ЧОРА

ТОШКЕНТДА ДИЁРА КЕЛДИЁРОВА ДЗЮДО КЛУБИ ОЧИЛДИ

Ўзбекистон Президенти Шавкат 
Мирзиёев ва Покистон Бош вазири 
Шаҳбоз Шариф ўртасида Тошкент 
шаҳрида бўлиб ўтган музокаралар-
нинг стратегик аҳамияти ва унинг 

самарали натижалари халқаро ижти-
моий-сиёсий, ишбилармон ва эксперт 
ҳамжамиятларининг диққат маркази-
да бўлиб турибди.

Халқаро эксперт доиралари вакиллари 
Покистон Бош вазирининг шу йил 

25-26 февраль кунлари Ўзбекистонга  
расмий ташрифи ҳақида

Сув масаласи бугун нафақат 
Ўзбекистонда, балки бутун дунёда 
тобора долзарблашиб бораётгани 
ҳақиқат. Чунки иқлим ўзгариши, турли 
экологик ҳолатлар, табиатга боғлиқ 
бўлмаган вазиятлар сув қадрини 
ошириб, асрашни тақозо этяпти. Шу 
боис, дунё ҳамжамияти, мамлакатлар, 
нуфузли халқаро ташкилотлар ҳаёт 
манбаини тежашга эътибор қаратиб, 
аниқ мақсадли чоралар ишлаб 
чиқяпти. Чунки келгуси натижа учун 
чоралар ҳозир керак. Давоми 3-бетдаДавоми 2-бетда

Давоми 2-бетда

Президентимиз, Миллий Олимпия қўмитаси 
раиси Шавкат Мирзиёев бошчилигида жорий йил 
13 февраль куни олимпия ва паралимпия ҳаракати, 
ихтисослаштирилган ва оммавий спортни янги босқичга 
олиб чиқиш ҳамда аҳоли жисмоний фаоллигини ошириш 
чора-тадбирлари бўйича видеоселектор йиғилиши 
ўтказилди. Унда спорт соҳасини шунчаки ўйин ва 

мусобақалар эмас, миллат генофонди, мамлакат қудрати 
ва обрў-эътиборини бутун дунёга тараннум этадиган энг 
таъсирчан восита, энг устувор вазифа деб билиш шартлиги 
таъкидланди. Шунингдек, ҳар бир мактабда яккакураш ва 
жамоавий олимпия спорт турлари бўйича камида биттадан 
тўгарак бўлиши кераклиги айтилди.

Кейинги йилларда мамлакати-
мизда виждон эркинлигини таъ-
минлаш, муқаддас ислом динининг 
инсонпарварлик моҳиятини ўзида 
мужассам этадиган қадрият ва анъ-
аналарни безавол сақлаш ҳамда 
келгуси авлодларга етказиш, юрти-
мизда ҳукм сураётган тинчлик-осо-
йишталик, миллатлар ва динлараро 
тотувлик ва ҳамжиҳатлик муҳитини 
мустаҳкамлаш, кўмакка муҳтож, 
ногиронлиги бўлган ва эҳтиёжманд 
инсонларни ҳар томонлама қўл-
лаб-қувватлаш борасида улкан иш-
лар олиб борилмоқда. Бу каби эзгу 
амаллар муборак Рамазон ойида ай-
ниқса ёрқин намоён бўлмоқда.

Халқимиз учун азалдан меҳр-
оқибат, шукроналик ва бағрикенг-
лик тимсоли бўлиб келган мубо-
рак Рамазон ойини муносиб кутиб 
олиш ва юқори савияда ўтказиш 
мақсадида: 

1. 2025 йилда муборак Рамазон 
ойининг бошланиши 1 март кунига 
тўғри келиши ҳақидаги Ўзбекис-
тон мусулмонлари идорасининг 
 ахбороти маълумот учун қабул 
 қилинсин.

2. Қорақалпоғистон Республика-
си Вазирлар Кенгаши, вилоятлар ва 
Тошкент шаҳри ҳокимликлари Дин 
ишлари бўйича қўмита, Ижтимоий 
ҳимоя миллий агентлиги, Ўзбекис-
тон маҳаллалари уюшмаси, Ўзбе-
кистон фахрийларининг ижтимоий 
фаолиятини қўллаб-қувватлаш 
“Нуроний” жамғармаси ва бошқа 

ҳамкор ташкилотлар билан бирга-
ликда ҳудудларда Рамазон ойини 
миллий анъана ва қадриятларга 
мос тарзда ўтказишга доир чора-
тадбирларни амалга оширсин.

Ушбу фазилатли ойда “Рамазон — 
саховат, бирдамлик ва бағрикенг-

лик ойи” ғояси асосида:
эҳтиёжмандлар ҳамда илм-маъ-

рифат йўлида изланаётган ёшларга 
ёрдам бериш бўйича ташаббуслар-
ни қўллаб-қувватлашга; 

оилавий ришталарни мустаҳ-
камлаш, маҳаллаларда ўзаро тушу-
ниш ва ишонч муҳитини кучайти-
риш ҳамда ҳурмат ва меҳр-оқибат 
қадриятларини тараннум этишга;

атроф-муҳитни асраш, муқаддас 
қадамжо, зиёратгоҳ ва  қабристон-
ларни ободонлаштириш, кўчатлар 
экишга ҳамда Рамазон ойи би-
лан боғлиқ тадбирларда меъёрга 
амал қилиш ва исрофгарчиликка 
йўл қўймасликка алоҳида эътибор 
 берилсин.

3. Ўзбекистон Миллий телера-
диокомпанияси, Ўзбекистон Мил-
лий ахборот агентлиги ва бошқа 
оммавий ахборот воситаларига 
 Рамазон ойини ўтказиш билан боғ-
лиқ тадбирларни кенг ёритиш тав-
сия этилсин.

4. Мазкур қарорнинг ижросини 
назорат қилиш Ўзбекистон Рес-
публикаси Бош вазири  А.Н.Арипов 
ва Ўзбекистон Республикаси 
 Президентининг маслаҳатчиси 
Р.Қ.Давлетов зиммасига юклансин.

Ўзбекистон Республикаси
           Президенти                 Ш. МИРЗИЁЕВ
Тошкент шаҳри,
2025 йил 27 февраль    

 2025 йил 28 февраль, 42-сон ЖАРАЁН2

Бошланиши 1-бетда

Бошланиши 1-бетда

ЎЗБЕКИСТОН ВА ПОКИСТОННИНГ ИҚТИСОДИЙ 
ҲАМКОРЛИГИДА АЙНИ МУДДАО БЎЛМОҚДА 

Бугун ушбу муҳим топшириқ ижросини 
таъминлаш, юртимизда дзюдони янада омма-
лаштириш мақсадида ўзбекистонлик спортчи 
қизлар орасидаги биринчи Олимпиада чем-
пиони, ўзбек дзюдосига Олимпия ўйинлари-
даги илк олтин медални тақдим этган Диёра 
Келдиёрованинг замонавий, халқаро талаб-
ларга жавоб берувчи дзюдо клуби фойдала-
нишга топширилди. 

Ушбу клубнинг тантанали очилиш ма-
росимида Ўзбекистон спорт вазири Ад-
ҳам Икромов, Миллий Олимпия қўмитаси 
 раисининг биринчи ўринбосари Отабек 
Умаров, Халқаро дзюдо федерацияси раҳ-
бари Мариус Визер ва бошқа мутасаддилар 
иштирок этди.  

— Президентимизнинг 2022 йил 20 июн-
даги “Дзюдо спорт турини янада ривожланти-
риш чора-тадбирлари тўғрисида”ги қарорига 
кўра, аҳоли ўртасида дзюдонинг оммавий-
лигини ошириш, ёшлар орасидан иқтидорли 
спортчиларни саралаб олиш тизимини та-
комиллаштириш, Ўзбекистон миллий терма 
жамоасининг халқаро мусобақаларда юқори 
натижаларни қўлга киритишини таъминлаш 

Айни шу жиҳатдан Ўзбекистон ва По-
кистон муносабатлари янги босқичга кў-
тарилиб, жараён тезлашиб бораётгани 
диққатга сазовор. Ўзбекистон иқтисодий, 
сиёсий салоҳияти йил сайин ўсиб бораёт-
ган Покистон билан ўзаро шериклик муно-
сабатларини ривожлантиришга, айниқса, 
сўнгги йилларда катта аҳамият бермоқда. 
Покистон улкан ижтимоий-сиёсий, ижти-
моий-иқтисодий, маданий-гуманитар са-
лоҳияти, инсон ресурслари, қулай геосиё-
сий жойлашуви ҳамда юритаётган вазмин 
ташқи сиёсати туфайли ҳозирги пайтда 
минтақавий сиёсий ҳаётда, муҳим халқаро 
муаммолар ҳал этилишида етакчи мамла-
катлардан бири бўлиб турибди.

Ўзбекистон ва Покистон муносабат-
лари 1992 йил дипломатик алоқа ўрна-
тилгандан буён изчил ривожланмоқда. 
Географик жойлашуви, савдо-иқтисодий 
ва маданий жиҳатдан стратегик аҳамияти 
бу икки давлатни Марказий ва Жанубий 
Осиёни бирлаштирувчи омилга айлантир-
ган. Икки давлат муносабатларининг ҳо-
зирги ҳолати ва истиқболларига тўхталар 
эканмиз, энг аввало, ўзаро алоқалар барча 
йўналишларда тобора мустаҳкамланиб бо-
раётганини алоҳида таъкидлаш жоиз. Би-
нобарин, Покистон билан кўп қиррали ўза-
ро манфаатли ҳамкорликни ҳар томонлама 
кенгайтириш Ўзбекистон манфаатларига 
мос келади. Айни пайтда бу ҳамкорлик ўз 
ривожланишининг янги тарихий босқичи-
да турибди.

Мамлакатлар ўртасидаги икки томонла-
ма ҳамкорликнинг ривожланиш суръати-
га Президентимизнинг 2022 йил 3-4 март 
кунлари Покистон Ислом Республикасига 
ташрифи кучли туртки берди. Ташриф дои-
расида Ўзбекистон ва Покистон ўртасидаги 
стратегик шерикликни ривожлантириш бў-
йича кейинги қадамлар тўғрисидаги қўшма 
декларация имзоланди. Икки давлат вазир-
лик ва идоралари ўртасида 10 та ҳужжат, 
жумладан, имтиёзли савдо, атроф-муҳитни 
муҳофаза қилиш, зиёрат туризми, темир 
йўллар, вилоятлар ва пойтахт шаҳарлар 
ўртасидаги келишувлар бўйича ҳамкорлик 
тўғрисида битимлар қабул қилинди. 

Ташриф арафасида ўтказилган ишби-
лармонлик тадбирлари натижасида уму-
мий қиймати 800 миллион долларлик  
60 та қўшма савдо ва инвестицион лойи-
ҳани амалга ошириш бўйича келишувларга 
эришилганди. 

Ҳозирги кунда давлатларимиз минтақада 
барқарор ривожланиш ва интеграциянинг 
асосий иштирокчилари сифатида муноса-
батларнинг стратегик хусусиятини янада 
кучайтирмоқда. Ўзбекистоннинг Покистон 
билан алоқалари кенг қиррали бўлиб, энер-
гетика, транспорт-логистика, соғлиқни сақ-
лаш, таълим, савдо, ижтимоий хавфсизлик 
шулар жумласидан. Хусусан, Покистоннинг 
“Novugen Pharma”, “UP-Match”, “Pak-Merit 
Bleaching”, “Diamond Group” каби йирик 
компаниялари билан ҳамкорликда юртимиз 
ҳудудларида инвестиция лойиҳалари амал-
га оширилаётир. 

Покистон мамлакатимизнинг нафа-
қат Жанубий Осиё ва ислом оламида-
ги, балки жаҳон миқёсидаги ишончли 

ИККИ ТОМОНЛАМА МУНОСАБАТЛАР РИВОЖИГА 
ЯНГИ СУРЪАТ БА¡ИШЛАГАН ТАШРИФ

МУШТАРАК МА¯САДЛИ ТАШАББУСЛАР

— Ташриф икки давлат ўртасидаги стратегик ше-
рикликни янада чуқурлаштиришга қаратилган муҳим 
воқеадир.

Шубҳасиз, музокараларда асосий эътибор савдо-
иқтисодий ҳамкорликни кенгайтиришга қаратилди. 
Товар айирбошлаш ҳажмининг бугунги кундаги ўсиши 
ва қўшма корхоналарнинг ривожланишини инобат-
га оладиган бўлсак, ҳар икки давлатнинг 2 миллиард 
долларлик товар айирбошлаш ҳажмига эришиш истаги 
улкан мақсаддир.

Стратегик аҳамиятга эга бўлган транспорт алоқа-
сини ривожлантиришга алоҳида эътибор қаратилди. 
Қўшма транспорт-логистика компаниясини яратиш ва 
янги йўлларни очиш бўйича саъй-ҳаракатларни муво-
фиқлаштириш тўғрисидаги келишув иқтисодий ҳам-
корликни чуқурлаштириш ва ўзаро савдо оқимларини 
мустаҳкамлаш учун янги имкониятлар очади.

Хавфсизлик масалалари, жумладан, терроризм, радикализм ва 
исломофобияга қарши курашиш ҳам музокараларнинг муҳим жиҳа-
тига айлангани диққатга сазовор. Глобал таҳдидлар шароитида хавф-
сизликни таъминлаш бўйича саъй-ҳаракатларни мувофиқлаштириш 

 стратегик шерикликнинг ажралмас қисми ҳисобланади. 
БМТ, ШҲТ ва ИҲТ каби халқаро ташкилотлар доира-
сидаги ўзаро қўллаб-қувватлашнинг давом этиши икки 
давлатнинг минтақавий ва халқаро миқёсда барқарор-
ликдан манфаатдорлигини таъкидлайди.

Кўп қиррали Ўзбекистон — Покистон ҳамкорлигини 
янада ривожлантириш ва мустаҳкамлашга қаратилган 
Қўшма декларация ҳамда икки томонлама Олий даража-
даги стратегик шериклик кенгашини тузиш тўғрисидаги 
баённоманинг имзолангани алоҳида эътиборга молик.

Умуман олганда, Покистон етакчисининг Ўзбекис-
тонга расмий ташрифи икки томонлама муносабатлар 
ривожига янги суръат бағишлаб, иқтисодий, хавфсизлик 
ва маданий соҳалардаги алоқаларни янада чуқурлаш-
тириш имконини беради. Шу билан бирга, эришилган 
келишувларнинг амалга оширилиши Ўзбекистон ва 

Покистон ўртасидаги муносабатларни сезиларли даражада мустаҳ-
камлашга, уларнинг халқаро майдондаги таъсири ва ролини оширишга 
хизмат қилади.

“Дунё” АА

— Покистон Ўзбекистонни Марка-
зий Осиёдаги устувор стратегик ҳам-
кор деб билади ва кўп қиррали ҳамкор-
ликни ривожлантиришга бел боғлаган.

Ўзбекистон Шарқ-Ғарб логистика 
занжирининг муҳим бўғини  ҳисоб-
ланади. Шу боис, Исломобод икки 
давлатнинг бой транспорт-транзит 
салоҳиятидан оқилона фойдаланиш 
соҳасида расмий Тошкент билан ҳам-
корликка катта аҳамият қаратмоқда. 
Покистон Ўзбекистон ёрдами билан ўз 
юкларини қуруқлик орқали Европага, 
Ўзбекистон эса Покистон портларига 
чиқиш имкониятига эга.

Покистон Бош вазирининг Ўзбе-
кистонга бу галги ташрифи чоғида юк айланмаси ҳажмини янада оши-
риш мақсадида қўшма транспорт-логистика компаниясини ташкил 
этиш бўйича келишувга эришилди.

Томонлар, шунингдек, Трансафғон темир йўли қурилишини амалий 
рағбатлантириш мақсадида биргаликдаги саъй-ҳаракатларни мувофиқ-
лаштиришга келишиб олдилар. Бу эса, шубҳасиз, транспорт алоқала-
рини мустаҳкамлайди ва транзит салоҳиятини, Афғонистон ва минтақа 
мамлакатлари иқтисодий фаровонлигини оширишга хизмат қилади.

Президент Шавкат Мирзиёевнинг Ўзбекистонда икки мамлакат ҳу-
дудлараро форумини ташкил этиш ташаббуси самарали амалга оши-
рилишига ва маданий алоқалар учун кучли рағбат бўлишига ишончим 
комил.

— Покистон Бош вазири Шаҳ-
боз Шарифнинг Ўзбекистонга 
ташрифини катта иштиёқ билан 
кузатдим. Ушбу муҳим диплома-
тик қадам икки томонлама ҳам-
корликнинг юқори динамикаси 
ва мамлакатларнинг стратегик 
шерикликни янада мустаҳкамлаш 
истагидан далолат беради.

Кейинги йилларда Испанияда Ўзбекистон — Покистон муноса-
батлари барча муҳим йўналишларда — савдо ва саноатдан тортиб, 
таълим ва маданиятгача фаол ривожланаётганини кузатдик. Товар 
айирбошлашнинг сезиларли ўсиши 2021 йилдан бошлаб 50 фоизга 
ўсди. 2024 йилда эса 400 миллион доллардан ошиб, 500 миллион 
долларлик ва узоқ муддатли мақсадли 1 миллиард долларга яқин-
лашди. Бу кўрсаткичлар ҳар икки томоннинг барқарор ва ўзаро 
манфаатли ҳамкорликдан манфаатдор эканини кўрсатади.

Қайд этиш керакки, Ўзбекистон — Покистон мулоқоти фақат 
иқтисодий ва савдо кун тартиби билан чекланиб қолмайди. Икки 
томонлама алоқаларни мустаҳкамлашда маданий-гуманитар ва 
таълим дастурлари, академик алмашинув ва илмий ҳамкорлик му-
ҳим ўрин тутади. Кейинги йилларда 10 га яқин икки томонлама 
бизнес-форум, кўргазма ва учрашувлар ташкил этилиб, умумий 
қиймати юз миллион долларлик шартнома ва битимлар имзолани-
шига эришилди.

Жорий йил февраль ойида Лаҳорда ўтказилган “Made in 
Uzbekistan” миллий саноат маҳсулотлари кўргазмасига 80 мингдан 
ортиқ киши келди  ва 500 миллион АҚШ долларидан ортиқ шарт-
номалар имзоланди.

Покистон Бош вазирининг ташрифи икки давлат ўртасидаги 
муносабатларни ривожлантиришда яна бир муҳим босқич бўлади 
деб ўйлайман. Олий даражадаги учрашув ва музокаралар  долзарб 
масалаларни муҳокама қилиш ва ҳамкорликнинг янги уфқларини 
белгилаш имконини берди. Ишончим комилки, мазкур саммит Ўз-
бекистон ва Покистон учун янги истиқболларни очиб, шериклик 
муносабатларини янада юксалтириш ва мустаҳкамлаш учун замин 
яратади.

Икки мамлакатни фақат тарихий алоқалар эмас, балки бутун 
минтақа барқарорлиги ва фаровонлигини таъминлаш йўлидаги 
умумий манфаатлар боғлаб туради. Ўзбекистон ва Покистон улкан 
иқтисодий ҳамда инсоний салоҳиятга эга бўлиб, улар малакали 
ёндашув билан нафақат икки томонлама муносабатларни ривож-
лантиради, балки давлатлар хавфсизлигини мустаҳкамлаш, инфра-
тузилмани ривожлантириш ва аҳоли ҳаёти  сифатини оширишга 
хизмат  қилади.

Ушбу ташриф ва унинг натижалари икки томонлама муносабат-
ларга янги ижобий ўзгаришлар олиб келишига умид билдираман. 
Бу тарихий онлар икки давлат ўртасидаги янада самарали ва узоқ 
муддатли ҳамкорликнинг бошланиш нуқтасидир.

— Ташриф икки томонлама му-
носабатларнинг сезиларли даражада 
мустаҳкамлангани билан ажралиб 
турди ва уларни сифат жиҳатидан янги 
босқичга — ҳар томонлама  стратегик 
шериклик даражасига олиб чиқди. 
Буни Қўшма декларациянинг қабул 
қилиниши ва ҳамкорликнинг кенг йў-
налишларини қамраб олган қатор му-
ҳим ҳукуматлараро битимларнинг имзолангани тасдиқлайди.

Шунингдек, ушбу ташриф Ўзбекистон — Покистон муносабатлари-
нинг кенг қамровли шериклик даражасига кўтарилишини мустаҳкамла-
ди. Бу ўзаро ҳамкорликни чуқурлаштириш ва кенгайтиришга интилиш-
дан далолат беради. 

Олий даражадаги музокаралар кун тартибида Ўзбекистон — 
 Покистон стратегик шериклик ва кўп қиррали ҳамкорлик муносабат-
ларини янада ривожлантириш ва кенгайтириш масалалари ўз ифода-
сини топди.

Товар айирбошлаш ҳажмини ошириш, транспорт алоқаларини мус-
таҳкамлаш ва транзит салоҳиятини очиш, енгил ва чарм саноати, қиш-
лоқ хўжалиги, фармацевтика, электротехника ва иқтисодиётнинг бошқа 
тармоқларида ҳамкорлик лойиҳаларини илгари суриш бўйича қўшма 
режаларга эътибор қаратилди.

Маданий-гуманитар ва туристик алоқаларни фаоллаштириш маса-
лалари кўриб чиқилди. Шунингдек, халқаро ва минтақавий кун тартиби 
юзасидан ҳам фикр алмашилди.

Бир сўз билан айтганда, Покистон Бош вазирининг Ўзбекистонга 
ташрифи юқори самарали ва муваффақиятли ўтгани билан ажралиб 
турди. Бу икки давлат ўртасидаги ҳамкорликни янада ривожлантириш-
га ҳамда минтақавий интеграцияни қўллаб-қувватлашга хизмат қилади. 

Ну³таи назар
Янги Ўзбекистоннинг ташқи сиёсати чуқур ўйлангани, 
прагматик ва аниқ ечимларга асослангани, демократик 
руҳда экани билан халқаро ҳамжамият эътирофига сазовор 
бўлмоқда. Гап Ўзбекистоннинг халқаро ҳамжамиятга 
интеграциялашувини кучайтириш масаласи ҳақида борар экан, 
бу борадаги ислоҳотларни янада фаоллаштириш мақсадида 
“Ўзбекистон — 2030” стратегиясида “анъанавий шериклар 
билан ўзаро манфаатли алоқаларни ривожлантириш, халқаро 
ҳамкорлик географиясини кенгайтириш, глобал ишлаб 
чиқариш ва етказиб бериш занжирларига қўшилиш” устувор 
вазифалардан этиб белгиланганини қайд этиш жоиз.

 ҳамкорларидан бири ҳисобланади. Ўзбе-
кистон ва Покистон ўртасидаги иқтисодий 
алоқалар кейинги йилларда янги босқич-
га кўтарилди. 2019 йилдаги 122 миллион 
АҚШ долларилик савдо айланмаси 2024 
йилга келиб, 400 миллион доллардан ошди. 
2024 йилда Ўзбекистон Покистонга 300 
миллион долларлик маҳсулот экспорт қил-
ди. Хусусан, қиймати 192,3 миллион АҚШ 
долларига тенг бўлган 124,7 минг тонна ме-
ва-сабзавот экспорти амалга оширилди. 

Сўнгги беш йилда қўшма корхоналар 
сони ҳам уч баравар ошиб, 130 тага етди. 
Шу давр мобайнида автомобиль транспор-
тида юк ташиш ҳажми қарийб 6,5 баравар 
ўсиб, 2023 йилда 354 минг тоннани ташкил 
этди. 

Ўзбекистон инвестицион муҳит бар-
қарорлиги ва хорижий инвесторлар учун 
яратилган шарт-шароитлар билан ажралиб 
туради. Покистонлик инвесторлар тўқи-
мачилик, фармацевтика, қишлоқ хўжалиги 
маҳсулотларини қайта ишлаш ва озиқ-ов-
қат саноати каби соҳаларга кириб келиши 
учун юртимизда кенг имкониятлар мавжуд. 
Ҳукуматимиз турли соҳаларда лойиҳаларни 
қўллаб-қувватлаб, сармоядорларга қулай 
шарт-шароит яратмоқда. Айни жараёнда 
икки мамлакат тадбиркорларининг B2B уч-
рашувлари муҳим аҳамият касб этиб, янги 
сармоявий лойиҳалар илгари сурилишига 
замин ҳозирламоқда.

Ўзбекистон ва Покистон транспорт-ло-
гистика йўналишидаги ҳамкорликни янги 
босқичга кўтармоқда. 2024 йил ноябрь 
ойида Тошкент — Лаҳор йўналиши бўйича 
тўғридан тўғри авиақатнов йўлга қўйилди. 
Бу рейс турли соҳалардаги алоқаларни ку-
чайтиришга хизмат қилмоқда. Тошкентдан 
Покистоннинг иккинчи йирик шаҳри — Ка-
рачига ҳаво орқали йўл очиш юзасидан му-
зокара давом этмоқда.

Термиз шаҳридаги “Termez Cargo Center” 
логистика хаби имкониятини кенгайтириш 
яна бир муҳим лойиҳа ҳисобланади. Афғо-
нистон ва Покистон орқали товар етказиб 
беришда муҳим аҳамиятга эга бу марказ 
ҳудудида янги омборхоналар қуриш, хизмат 
кўрсатиш тизимини такомиллаштириш кўз-
да тутилган. “National Logistics Corporation” 
компанияси билан ушбу базада юкни сақ-
лаш ва қайта тақсимлаш инфратузилмасини 
ривожлантириш бўйича келишув имзолан-
ган. Яқин келажакда товарларни Марказий 
Осиё ва Европа мамлакатларига транзит 
қилиш жараёни анча соддалашади. 

Жорий йилнинг 25-26 февраль кунла-
ри Ўзбекистон Республикаси Президенти 
Шавкат Мирзиёевнинг таклифига биноан 
Покистон Ислом Республикаси Бош вази-
ри Шаҳбоз Шариф расмий ташриф билан 
мамлакатимизда бўлди. Олий даражадаги 
музокаралар кун тартибидан Ўзбекистон — 
 Покистон стратегик шериклик ва кўп қир-
рали ҳамкорлик муносабатларини янада ри-
вожлантириш ва кенгайтириш масалалари 
ўрин олди.

Музокараларда савдо-иқтисодий ҳам-
корликни кенгайтириш масалаларига ало-
ҳида эътибор қаратилди. Қабул қилинган 
“йўл харитаси” асосида товар айирбошлаш 
ҳажмини 2 миллиард долларга етказиш 

мақсад қилингани шерикликнинг аҳамия-
тини янада оширади. Савдо муносабатла-
рини янада ривожлантириш учун онлайн 
платформалар яратиш режалаштирилган. 
Шу тариқа экспортчи ва импортчилар муло-
қоти енгиллашиб, янги савдо йўналишлари 
очилади. 

Имтиёзли савдо тўғрисидаги битим дои-
расида товарлар рўйхатини кенгайтириш, 
фитосанитария ва карантин талабларини, 
божхона тартиб-таомилларини ўзаро сод-
далаштириш, стандартларни яқинлашти-
риш, электрон савдо платформаларини 
интеграция қилиш, харидларда иштирок 
этиш имкониятини таъминлаш, банклараро 
ҳисоб-китоблар механизмларини такомил-
лаштириш ва бошқалар устувор вазифалар 
сифатида белгиланди. Бу каби вазифалар-
нинг самарали ижросини таъминлаш мам-
лакатлар ўртасидаги ўзаро савдо-иқтисодий 
ҳамкорликни ривожлантириш билан бирга 
икки давлат ишлаб чиқарувчиларининг жа-
ҳон бозорларига кириб бориши учун кенг 
имкониятлар яратади.

Мамлакатлар ўртасидаги инвестицион 
ҳамкорликни янада ривожлантириш мақ-
садида етакчи компанияларнинг фарма-
цевтика, электротехника, қишлоқ хўжали-
ги машинасозлиги, геология ва минерал 
ресурслар, тўқимачилик, чарм саноати ва 
бошқа тармоқларда кооперация лойиҳала-
рини амалга ошириш режалари кўриб чи-
қилди.

Кейинги бир неча йилда Ўзбекистон — 
Афғонистон — Покистон мультимодал йў-
лаги орқали юк ташиш ҳажми 5 баробар кў-
пайгани мамнуният билан қайд этилди. Юк 
айланмаси ҳажмини янада ошириш мақса-
дида қўшма транспорт-логистика компа-
ниясини ташкил этишга келишиб олинди.

Трансафғон темир йўлини қуриш ло-
йиҳасини амалда илгари суриш мақсадида 
биргаликдаги саъй-ҳаракатларни муво-
фиқлаштириш муҳим экани таъкидланди. 
Бу йўл Марказий Осиёни Жанубий Осиё 
билан боғлайди. Жумладан, Ўзбекистонга 
Покистон денгиз портларига чиқиш имко-
нини беради. Натижада минтақавий савдо, 
иқтисодий ҳамкорлик ривожланади. Темир 
йўлнинг узунлиги тахминан 760 километр 
бўлиб, Термиз — Мозори  шариф — Ко-
бул — Пешовар бўйлаб ўтади. Лойиҳанинг 
умумий қиймати 4,8 миллиард долларга 
баҳоланмоқда. Трансафғон темир йўли 
ишга тушгач, Покистондан Ўзбекистонга 
юк ташиш муддати 35 кундан 3-5 кунгача 
қисқаради. Шунингдек, битта стандарт кон-
тейнерни ташиш нархи қарийб уч баробар 
арзонлашиши кутиляпти. 

Икки давлат қатор халқаро ва минта-
қавий ташкилотлар доирасида самарали 
ҳамкорлик қилиб келмоқда, бир-бирининг 
мавқеларини фаол қўллаб-қувватламоқда. 
Бу ҳамкорлик, айниқса, БМТ, ШҲТ, Ислом 
ҳамкорлик ташкилоти ва Иқтисодий ҳам-
корлик ташкилоти каби ташкилотлар дои-
расида икки мамлакатнинг ўзаро таклиф ва 
ташаббусларини маъқуллаш орқали амалга 
оширилаётгани эътиборлидир. Покистон 
Ўзбекистоннинг Жаҳон савдо ташкилотига 
қўшилишини қўллаб-қувватлайди. Бу бора-
да 2024 йил 6 декабрь куни Ўзбекистон ва 
Покистон ўртасида мамлакатимизнинг Жа-
ҳон савдо ташкилотига қўшилишини қўл-
лаб-қувватлаш тўғрисидаги меморандум 
имзоланди. Ушбу ҳужжат ЖСТга қўшилиш 
жараёнида Ўзбекистон томонидан олиб 
борилаётган ислоҳотлар, халқаро савдо ти-
зимига интеграция бўйича мамлакатнинг 
жиддий саъй-ҳаракатлари тан олинишини 
тасдиқлайди. 

Ўзбекистон ва Покистон ўртасидаги 
ҳамкорликни янада ривожлантириш билан 
боғлиқ кенг кўламли масалалар, имзолан-
ган ҳужжатлар ва эришилган келишувлар 
ўзаро муносабатлар ривожланишини янги 
босқичга олиб чиқишга хизмат қилади.  

Жасурбек ОТАНИЁЗОВ, 
иқтисодиёт фанлари доктори, 

профессор

Месут Эмре КАРАКОСЕ, 
Туркия Буюк Миллат Мажлисининг (Парламенти) 
мудофаа ва хавфсизлик бўйича эксперти: 

Хесус ХИЛ, 
Мадрид автоном 
университетининг Осиё 
тадқиқотлари маркази 
профессори, Испания 
Шарқшунослар уюшмаси 
бош котиби, туркшунос:

Лю СЮЙ, 
Энергетика ва атроф-муҳит 
стратегияси бўйича халқаро 
тадқиқотлар маркази 
ижрочи директори (Хитой):

Макс СЕЙ, 
“Kingsley Strategic Institute” ижрочи директори  (Малайзия):

Хушхабар ИМКОНИЯТ – ҒАЛАБА  САРИ  ЙЎЛ  ДЕМАК
ТОШКЕНТДА ДИЁРА КЕЛДИЁРОВА ДЗЮДО КЛУБИ ОЧИЛДИ

мақсадида дзюдони юртимизда  ривожлан-
тиришнинг асосий йўналишлари белгилаб 
берилганди. Шундан сўнг дзюдо янги дара-
жага чиқиб, чинакам иқтидорли, жисмонан 
бақувват, руҳан тетик чемпион ёшларни 
кашф қила бошладик, — дейди спорт вазири 
Адҳам Икромов. — Худди шу йили ҳамкор 
ташкилотлар билан ўзаро ҳамкорлик тўғри-
сида меморандум имзоланиб, унга мувофиқ, 
“Мактабларда дзюдо” дастури бўйича дзю-
дога ихтисослаштириладиган 20 та мактабни 
дзюдо татамилари ва болалар кимонолари 
билан таъминлаш, дастур асосида ташкил 
этилган секцияларни спорт жиҳозлари билан 
тўлдириш, мураббийлар, инструкторларни 
қайта тайёрлаш ва малакасини оширишга 
кўмаклашиш, умумтаълим муассасалари 
болалари ўртасида дзюдо мусобақаларини 
юқори савияда ташкил этиш режалашти-
рилганди. Орадан атиги уч йил ўтди. Бугун 
дзюдо инфратузилмаси ривожланди, халқа-
ро талабларга мослаштирилди, умумий ўрта 
таълим мактабларида дзюдо заллари сони 

кўпайди, кўпайишда давом этмоқда. Аёллар 
ўртасида дзюдонинг нечоғлиқ оммалашгани-
ни эса Диёранинг олтин медали тасдиқлайди. 
Демак, айни дамдаги мақсадларга тизимли 
тарзда кетма-кет эришаётганимиз муҳим қа-
рорнинг кутилган натижасидир.

Шунингдек, Тошкентда ўтадиган “Кат-
та дубулға” турнири ва унинг доирасидаги 
тадбирларда иштирок этиш учун юртимизга 
келган Халқаро дзюдо федерацияси раҳбари 
Мариус Визер ҳам тадбир давомида Диёра 
Келдиёрова каби қонида ғалаба ҳисси жўш 
урувчи аёл-қизлар сони Ўзбекистонда янада 
кўпайишини, бунинг учун барча шарт-ша-
роитлар етарли эканини самимий таъкидлади.

— Мен буни кўп жойларда, кўп интервью -
ларда айтиб ўтганман: 15-16 ёшмиз, қайси йўл-
дан кетиш бўйича қатъий қарор қабул қилиш 
фурсати тобора яқинлашиб келаётган пайт. Ё 
спортни танлашимиз керак, ё умуман бошқа 
соҳадан кетамиз. Ўшанда баъзи қариндошла-
римиз қиз болага ярашмайди, йиғиштиргани 
яхши, уйда ўтирсин, ундан кўра пиширишга, 

кийим тикишга қўйинглар, деган. Кийиниш 
услубим ҳам кўпчиликка хуш келмасди, чун-
ки кўйлакда эмас, одатда спорт формасида 

юрардим, — дейди Диёра Келдиёрова. — 
Ўзимни шундай ноқулай ҳис қилган пайтлар 
ҳар доим бувим уларга  тушунтирарди: “Мен 

невараларимга ишонаман, буларнинг қўли-
дан келади, чемпион бўлади ҳали!”. Бувим 
ҳар доим мени ҳимоя қилган, умид боғлаган. 
Бугун бувимнинг, оиламнинг, ватанимнинг 
умидини бир бора оқлаб кўриш қандай гўзал 
ҳиссиёт эканини биламан. Шу ҳисни қайта-
қайта туйиш учун ҳам бундан буёғига нати-
жаларга эришишда, насиб қилса, устозу шо-
гирдлар билан биргаликда ҳаракат қиламиз. 

Замонавий жиҳозланган клуб, секциялар, 
хуллас, шу каби тўгараклар чемпион бўлиш-
ни истаган ҳар бир спортчи учун катта таянч 
вазифасини ўтайди. Масалан, мана шу дзюдо 
клуби залига 4 та татами тўшалган. Унда жис-
моний машқлар бажариш имконини берувчи 
спорт инвентарлари, кийиниш, ювиниш ва 
тиббиёт хоналари мавжуд. Жаҳон стандарт-
ларига тўлиқ жавоб берувчи ушбу марказда 
шуғулланувчилар учун барча имкониятлар 
яратилган. 

Ҳозир биздан талаб қилинадиган нарса 
битта — эришилган натижалар билан хо-
тиржамликка берилмай, мақсадни каттароқ 
олиш ва шунга яраша меҳнат қилиш. Ғалаба-
ларни такрорлай олишимизга ишонаман, бир 
файласуф айтганидек, ғалаба бу ҳали ҳамма-
си эмас, ҳаммаси ғалаба қозонишга бўлган 
доимий интилишдир.

Азизбек ЮСУПОВ,
“Янги Ўзбекистон” мухбири

Товар айирбошлаш ҳажмини ошириш, 
транспорт алоқаларини мустаҳкамлаш 
ва транзит салоҳиятини очиш, 
енгил ва чарм саноати, қишлоқ 

хўжалиги, фармацевтика, электротехника 
ва иқтисодиётнинг бошқа тармоқларида 
ҳамкорлик лойиҳаларини илгари суриш бўйича 
қўшма режаларга эътибор қаратилди.

Қўшни давлатлар билан сув ресурслари-
ни интеграллашган ҳолда бошқариш, транс-
чегаравий сув ресурслари ва давлатлараро 
объектлардан биргаликда фойдаланиш ма-
салаларида фаол икки ҳамда кўп томонлама 
манфаатли ҳамкорлик изчил давом эттирил-
япти. Хусусан, бу борада ўтган йилда бир 
нечта учрашув ўтказилиб, муҳим келишув-
ларга эришилди.

Давлатлараро сув хўжалигини муво-
фиқлаштириш комиссиясининг йиғилиш-
ларида Амударё ва Сирдарё ҳавзаларида 
вегетация ва кузги-қишки мавсум учун сув 
олиш лимити тақсимоти, шунингдек, мин-
тақада трансчегаравий сув ресурсларидан 
фойдаланиш ҳамда сув хўжалигидаги дол-
зарб масалалар муҳокама қилинмоқда.

2024-2025 йилларда Ўзбекистон Қозо-
ғистон, Тожикистон, Қирғизистон ва Турк-
манистон билан икки томонлама қўшма 
ишчи гуруҳлар йиғилишларида қатор му-
ҳим келишувларга эришди. 2024 йил июнда 
Ўзбекистон, Қозоғистон ва Тожикистон ўр-
тасида Баҳри тожик сув омборини 2024 йил 
июнь-август ойларида ишлатиш бўйича уч 
томонлама баённома имзоланди ҳамда ве-
гетация мавсумида Тошкент, Сирдарё ва 
Жиззах вилоятлари учун қўшимча 1 мил-
лиард куб метрдан ортиқ сув олинишига 
эришилди.

Сурхондарё вилоятининг Тожикистон би-
лан чегарадаги Катта Ҳисор каналини тоза-
лаш ва таъмирлаш ҳисобига йилига ўртача 
350 миллион куб метргача сув олиб келина-
диган бўлди.

Ўзбекистон — Туркманистон ҳукумат-
лараро қўшма комиссияси доирасида кўриб 
чиқилаётган масалалар ижобий ҳал этилаёт-
гани сабабли бугун Туямўйин сув омборида 
5 миллиард куб метрдан ортиқ ёки аввалги 
йилга нисбатан 500 миллион куб метр кўп 
сув захираси яратилди.

Қозоғистон билан йўлга қўйилган яқин 
алоқалар натижасида ўтган йилда Ай-
дар-Арнасой кўллар тизимидаги экологик 
вазиятни яхшилаш учун “Чордара” сув 
омборидан 700 миллион куб метрга яқин 
сув ташланган бўлса, 2024 йил декабрида 
Қозоғистон Сув хўжалиги ва ирригация ва-
зирлиги билан келишувга асосан Чордара 

Камбағал оилаларнинг 11 мингга яқин 
 аъзоси доимий ишга жойлаштирилди. Кўп-
гина эҳтиёжманд оилаларнинг уй-жойи 
таъмирлаб берилди. Камбағал оилаларда 
яшовчи қарийб 20,7 минг кишига субсидия, 
78,5 мингдан ортиғига имтиёзли кредит аж-
ратилди. 75 мингта оилага 105,8 миллиард 
сўмлик моддий ёрдам ажратилди. Натижада 
844 мингдан зиёд оила камбағалликдан чиқа-
рилди. Камбағаллик даражаси 2,4 фоиз қис-
қариб, 8,9 фоизга тушди.

Маҳалла раислари томонидан аҳоли муам-
моларини ҳал этиш бўйича давлат органларига 
4,5 мингга яқин мурожаат ва сўров юборилди. 
Табиийки, бу чора-тадбирлар ижтимоий-иқ-
тисодий ислоҳотларни янада ривожлантириш, 
юрт тақдири ва тараққиётига дахлдор масала-
ларни ҳал этишда халқимизнинг фаоллигини 
ошириш, маҳалла ҳаётида иштирокини кен-
гайтиришга замин яратмоқда.

Шу йил 11 февралда қабул қилинган “Ўз-
бекистон Республикасининг айрим қонун 
ҳужжатларига ўзгартириш ва қўшимчалар ки-
ритиш тўғрисида”ги қонун бу жабҳадаги исло-
ҳотларга янгича руҳ бағишлайди. Ушбу қонун 

Долзарб мавзу

Бугуннинг гапи

сув омборидан йил бошидан бугунга қадар 
1,4 миллиард куб метрдан ортиқ сув олин-
ди. Бундан ташқари, кўллар тизимига кол-
лекторлар орқали кунига 5,5-6 миллион куб 
метр, йилига ўртача 3,5 миллиард куб метр 
сув ташланмоқда.

Президентимизнинг 2024 йил 5 январдаги 
“Қуйи бўғинда сув ресурсларини бошқариш 
тизимини такомиллаштириш ҳамда сув ре-
сурсларидан фойдаланиш самарадорлигини 
ошириш чора-тадбирлари тўғрисида”ги қа-
рорига асосан туманларда “Сув етказиб бе-
риш хизматлари” давлат муассасалари таш-
кил қилинди. Шунингдек, деҳқон ва фермер 
хўжаликларининг ер майдонини сув билан 
таъминлаш мақсадида манбанинг сувлилик 
даражасидан келиб чиқиб, халқ депутатлари 
туман кенгашларидан сув олиш лимитини 
тасдиқлатиш бўйича янги механизм йўлга 
қўйилди.

Бундан ташқари: Солиқ кодексига сувни 
тежайдиган суғориш технологиялари жорий 
қилинганда ҳамда суғориш учун олинган сув 
ҳажми сув ўлчаш ускуналари асосида аниқ-
ланганда сув солиғи ставкасига 0,5 камайти-
рувчи коэффициент қўлланиши;

сувни тежайдиган суғориш технология-
лари жорий қилинганда ёки суғориш учун 
олинган сув ҳажми сув ўлчаш ускуналари 
асосида аниқланганда сув солиғи ставкаси-
га 0,7 камайтирувчи коэффициент қўллани-
ши; 

сувни тежайдиган суғориш технологияла-
ри жорий қилинмаганда ҳамда суғориш учун 
олинган сув ҳажми сув ўлчаш ускуналари 

асосида аниқланмаганда сув солиғи ставка-
сига 1,1 оширувчи коэффициент қўлланиши 
белгиланди.

Шундан келиб чиқиб, ҳудудларда сув-
ни тежайдиган суғориш технологиялари-
ни жорий қилиш ҳамда нуқталарни ўлчаш 
ускуналари билан жиҳозлаш фойдали эка-
нини ҳисобга олиб, ушбу механизмнинг 
самараси тўғрисида фермер ва деҳқонлар 
орасида тушунтириш ишлари бажарил-
моқда.

Ўтган йили “Сув етказиб бериш хизмат-
лари” давлат муассасалари томонидан ис-
теъмолчиларга 26,2 миллиард куб метр сув 
етказиб берилди. 2,3 миллиард куб метр сув 
шўр ювиш ишлари учун ишлатилди. Фермер 
ва агрокластерларга 2023 йилда 8,6 миллиард 
куб метр сув ресурсларининг истеъмолчи-
лар кесимида ҳисоб-китоби солиқ органла-
рига тақдим этилган бўлса, ўтган йилда бу 

 кўрсаткич 1,7 баробар ошиб, 14,3 миллиард 
куб метрни ташкил қилди.

Яна бир муҳим масала шуки, қишлоқ хў-
жалиги экинларини суғоришга хизмат қила-
диган 165,6 минг километр суғориш тармоқ-
лари мавжуд. Шундан 28,7 минг километри 
магистрал, туманлараро ва хўжаликлараро 
каналлар ҳамда 136,9 минг километри ички 
суғориш тармоқлари ҳиссасига тўғри келади.

2023 йилда сув хўжалиги ташкилотла-
ри ҳисобидаги 28,7 километр ирригация 
тармоқларида бетон қопламали каналлар 
улуши 10,7 километр ёки 38 фоизни таш-
кил қилган. Шу боис, давлатимиз раҳба-
ри томонидан 2023 йил 29 ноябрь куни 

 ўтказилган видеоселектор йиғилишида су-
ғориш тармоқларида сув йўқотишларини 
кескин камайтириш мақсадида 2024 йил 
“Каналларни бетонлаш бўйича зарбдор 
йил” деб эълон қилинди.

2024 йилнинг ўзида каналларни бетон-
лаштириш учун давлат бюджетидан 700 
миллиард сўм ҳамда халқаро молия ташки-
лотларининг қарз ва грант маблағлари ҳи-
собидан 19 миллион доллар жалб этилди. 
Хусусан, бюджет маблағи эвазига 437,3 ки-
лометр ҳамда халқаро молия институтлари 
ҳисобидан 48,2 километр канал бетонлаш-
тирилди.

Давлатимиз раҳбари раислигида ўтган 
йил 7 ноябрда ўтказилган йиғилишда берил-
ган топшириқлар асосида 159 та тумандаги 
“Сув етказиб бериш хизмати” давлат муас-
сасаларига тегишли суғориш тармоқларини 
бетонлаштириш ишлари учун 80 миллиард 
сўм ажратилди. Бугунга қадар 6,4 миллиард 
сўмлик 9,2 минг тонна цемент маҳсулоти 
арзон нархда харид қилинди ва 2,7 минг ки-
лометр ички суғориш тармоқлари бетонлаш-
тирилди.

Бундай ислоҳотларга сув истеъмолчилари 
ҳам бефарқ эмас. Фермерлар ва кластер кор-
хоналари томонидан ҳам ўз ҳудудидаги суғо-
риш тармоқларини бетонлаштириш ишлари 
жадал суръатда бажарилмоқда. Улар 2024 
йилда 13,3 минг километр ички тармоқлар-
ни бетонлаштирган, жорий йилда 15 минг 
километр ариқни бетонлаштиришни режа 

қилган. Ҳозирга қадар 6,8 минг километрда 
бетонлаштириш ишлари якунига етказилган. 
Натижада ўтган йили 8 миллиард куб метр 
сув ресурси йўқотилишининг олди олиниб, 
такрорий экинларни кафолатли сув билан 
таъминлаш имкони яратилди.

Қишлоқ хўжалиги сув ва энергия ресурс-
ларини энг кўп истеъмол қилувчи соҳалардан 
биридир. Бу ўринда, айниқса, насос агрегат-
ларининг улуши катта. Шу боис, жорий йил 
“Насослар самарадорлигини ошириш йили” 
деб эълон қилингани қишлоқ хўжалигига 
ҳам, фермеру деҳқонга ҳам катта фойда кел-
тиради.

Шу ўринда сўнгги беш йилда мамлакати-
мизда сув тежовчи технологияларни қўллаш 
бўйича қатор имтиёзлар ва переференция-
лар ажратилганини алоҳида қайд этиш жоиз. 
Айтайлик, 2019 йилгача сув тежовчи техно-
логиялар жорий қилинган майдонларнинг 
умумий кўрсаткичи 28 минг гектарни ёки су-
ғориладиган майдонларга нисбатан 1 фоизни 
ташкил этган бўлса, айни пайтда 1,9 миллион 
гектарга ёки уларнинг умумий кўрсаткичи 
суғориладиган ер майдонига нисбатан 46 
фоизга етди. 2017-2024 йилларда 560 минг 
гектарда томчилатиб, 90 минг гектарда ём-
ғирлатиб, 59 минг гектарда дискрет ва бошқа 
турдаги суғориш технологиялари жорий қи-
линди, 1,1 миллион гектар ер лазер ускунаси 
ёрдамида текисланди.

Сув масаласи устувор аҳамият касб этаёт-
ган экан, уни исроф қилмасликни тарғиб 

қилиш ишларини бир зум ҳам сусайтириб 
бўлмайди. Юртимиз бўйлаб “Сувчилар мак-
таби”, олий таълим муассасалари тажриба 
майдонлари ва фермер хўжаликлари дала-
майдонларида ҳамкорлик асосида “Дала 
ўқув” тажриба майдончалари ташкил қилин-
гани бунда қўл келмоқда.

Мамлакатимизда 2030 йилга қадар бе-
тон қопламали каналлар улушини 46 фоиз 
ёки 13,2 минг километрга, қишлоқ хўжали-
ги экинларини суғоришда сув тежайдиган 
технологиялар билан қамраб олинган ер-
лар умумий майдонини 2 миллион гектар-
га етказиш мақсад қилиб олинган. Шундан 
келиб чиқиб, жорий йилда 1,35 триллион 
сўм ҳисобига 586,5 километр канал, 21 ки-
лометр лоток тармоқлари, 45,3 километр 
ёпиқ суғориш қувурлари ҳамда 167,9 ки-
лометр очиқ коллектор, 109,5 километр 
ёпиқ-ётиқ дренаж тармоқларида қурилиш 
ва  рекон струкция ишлари бажарилади. 
570,4 километр магистрал каналлар ва 15 
минг километр ички хўжалик ирригация 
тармоқлари бетон қопламага ўтказилади. 
Сув тежайдиган технологиялар қамрови 
қишлоқ хўжалиги экин майдонларининг 
55 фоизига яқин ёки 2,4 миллион гектарга 
етказилади. Пировардида йил якуни билан 
ирригация тизими ва суғориш тармоқлари-
нинг фойдали иш коэффициенти 0,67 дан 
0,68 гача ошади ҳамда қишлоқ хўжалигида 
10 миллиард куб метр сув иқтисод қили-
нади.

Шавкат ҲАМРОЕВ,
сув хўжалиги вазири

МА²АЛЛА  РАИСЛАРИ 
БЕШ  ЙИЛ  МУДДАТГА  САЙЛАНАДИ

Ўзбекистон маҳаллалари уюшмасидан маълум қилишларича, 
аҳолига муносиб турмуш тарзи яратиш мақсадида 25 та 
йўналиш ва 401 та кўрсаткич асосида маҳалла, туман, шаҳар, 
вилоятлар ҳамда республика баланси шакллантирилди. 
Аҳоли муаммоларини бартараф этиш бўйича “йўл харитаси” 
ва маҳалла омбор китоби ҳамда бандлик дастури ишлаб 
чиқилди. Уларнинг ижроси таъминланиши натижасида ўтган 
йил давомида “маҳалла еттилиги” ва банклар ҳамкорлигида 
754 мингдан кўпроқ ишсизнинг бандлиги таъминланди. 
Сайхунобод, Зарбдор, Ғиждувон ва Уйчи туманлари 
тажрибалари ҳамда “Бир маҳалла — бир маҳсулот” тамойили 
асосида кўпгина хонадонлар қўшимча даромад ола бошлади.

асосида “Фуқаролар йиғини раиси сайлови 
тўғрисида”ги қонунга киритилган ўзгартириш 
ва қўшимчаларга мувофиқ, маҳалла раислари 
беш йил муддатга сайланиши белгиланди.

— Маҳалла раисининг ваколат муддати-
ни узайтиришга қандай эҳтиёж бор, бунинг 
афзаллиги нимада, деган савол туғилиши 
табиий, — дейди Ўзбекистон маҳаллалари 
уюшмаси бошқарма бошлиғи Аҳрор Ғуло-
мов. — Бунга жавобан айтиш мумкинки, 
сўнгги йилларда маҳалла институти фаолия-
ти самарадорлигини оширишга оид ислоҳот-
лар натижасида “маҳалла еттилиги”га нафа-
қат қўшимча ваколат ва имкониятлар тақдим 
этиляпти, балки уларнинг масъулияти ҳам 
оширилмоқда.

Хусусан, аҳолининг эҳтиёжманд қатла-
мига ижтимоий ёрдам кўрсатиш ва субси-
диялар ажратиш ваколати билан бирга ушбу 
ёрдамларнинг мақсадли ва манзилли йўнал-
тирилишига масъуллик ва жавобгарлик ҳам 
“еттилик” зиммасига юкланди. Натижада ма-
ҳалла ҳар бир оила, ҳар бир инсон муаммоси, 
дарду ташвишига чуқур кириб бора оладиган 
халқчил тузилма сифатида янада фаоллашди.

“Маҳалла еттилиги”нинг умумий раҳба-
ри сифатида маҳалла раислари масъулияти 
оширилаётган бир вақтда уларнинг ваколат 
муддати қисқалиги ўз билим ва тажрибасини 
амалиётда қўллаши, белгилаган режаларни 
тўла ва сифатли амалга ошириши учун етар-
ли эмаслиги сезилаётган эди.

Қонунчиликка киритилган ўзгартириш-
га мувофиқ, маҳалла раисларининг ваколат 
муддати уч йилдан беш йилга узайтирилиши 
маҳалла фуқаролар йиғини раисларининг ўзи 
фаолият юритадиган ҳудуд аҳолисининг иж-
тимоий-иқтисодий ҳолатидан янада кенгроқ 
хабардор бўлиши, фуқароларга ёрдам кўрса-

тишда тўғри ва талабчан ёндашиш борасида-
ги имкониятини оширади.

Маҳаллалар раислари сайлови охирги 
марта 2022 йил май ойида ўтказилган бўл-
са, шу кунга қадар уч мингдан ортиқ маҳал-
ла раисининг ваколатлари турли сабабларга 
кўра муддатидан аввал тугатилган. Маҳалла-
лар раислари қўнимсизлиги аҳоли эътироз-
ларига ҳамда ҳудудда аниқ режа асосида иш 
юритилмаслигига олиб келаётган эди.

Эндиликда бўшаб қолган ўринга янги 
маҳалла раиси тўлиқ беш йил муддатга сай-
ланади. Ушбу янги норманинг киритилиши 
бўшаб қолган ўринга янги сайланган маҳалла 
раислари тўлиқ беш йил давомида фаолият 
юритиб, маҳалла ҳудудида амалга оширмоқ-
чи бўлган вазифаларини тўла-тўкис бажари-
ши учун имконият яратади.

Яна бир янгилик, Олий Мажлис Сенати 
кенгашининг маҳалла раиси сайловларини 
ташкиллаштиришга оид ваколатлари номар-
казлаштирилгани билан боғлиқ. Эндиликда 
маҳалла раиси сайловини ўтказиш муддат-
лари, шунингдек, сайловга тайёргарлик тад-
бирларини ўтказиш муддатлари ва тартиби-
ни белгилаш бўйича Олий Мажлис Сенати 
кенгашининг ваколатлари Қорақалпоғистон 
Республикаси Жўқорғи Кенгеси, халқ депу-
татлари вилоятлар ва Тошкент шаҳри кенгаш-
ларига ўтказилди. Бундан кўзланган асосий 
мақсад маҳалла раиси сайловига тайёргарлик 
тадбирлари маҳаллий кенгашлар томонидан 
амалга оширилиши ва ушбу жараёнлар ҳар 
бир ҳудуднинг ўзига хос хусусиятларидан 
келиб чиққан ҳолда ўтказилишини таъмин-
лашдан иборат.

Шунга мувофиқ, Қорақалпоғистон Рес-
публикаси Жўқорғи Кенгеси, халқ депутат-
лари вилоятлар ва Тошкент шаҳри кенгаш-
лари ўз ҳудудларида маҳаллалар раислари 
сайловининг қачон ва сайлов билан боғлиқ 
тадбирларнинг қайси муддатларда ўтказили-
шига доир чора-тадбирларни ўзлари тасдиқ-
лайди.

Фуқаролар йиғинлари раислари сайло-
вини ташкил этиш ва ўтказишга кўмакла-
шувчи республика комиссиясини тузиш 
амалиётига барҳам берилди.  Шунингдек, 
вилоят ҳамда туман даражасидаги фуқаро-
лар йиғинлари раислари сайловини ташкил 
этиш ва ўтказишга кўмаклашувчи комис-
сиялар ваколатлари алоҳида-алоҳида бел-
гиланиб, вазифаларининг чегаралари аниқ-
лаштирилди.

Фуқаролар йиғинлари раислари сайлови-
ни ташкил этиш ва ўтказишга кўмаклашувчи 

Қорақалпоғистон Республикаси, вилоятлар ва 
Тошкент шаҳри комиссияларига фуқаролар 
йиғинлари раислари сайловини ташкил этиш 
ва ўтказиш, сайловни ташкил этиш ва ўтка-
зишга кўмаклашувчи туманлар ва шаҳарлар 
комиссиялари фаолиятини мувофиқлашти-
риш, фуқаролар йиғинлари раислари сайлови-
га доир ҳужжатлар, шунингдек, бюллетенлар 
намуналари ва шаклларини тасдиқлаш, сай-
лов якунлари тўғрисида ахборотни умумлаш-
тириш, бу ахборотни кенг жамоатчиликка ет-
казиш ва бошқа ваколатлар белгиланди.

Бугунги кунга қадар бўшаб қолган ўрин-
ларга сайланган маҳалла раислари ўз вако-
латларини 3 йиллик муддат тугагунига қадар 
амалга ошириши белгилаб қўйилди. Бу, ўз 
навбатида, бўшаб қолган ўринларга сайлан-
ган маҳалла раислари тегишли ҳудуддаги ва-
зифаларини тўлиқ ваколат муддати доираси-
да амалга ошириш имконини беради.

— Маҳалла тизимидаги ислоҳотларни 
тўлиқ рўёбга чиқаришда маҳалла раисининг 
ўрни катта, — дейди Тошкент шаҳри Учте-
па туманидаги “Учтепа” маҳалла фуқаролар 
йиғини раиси Мухтор Илҳомов. — Оқсоқол-
ларимизнинг ҳар бири бу масъулиятни ҳис 
этиб фаол ишламоқда. Жумладан, маҳалла 
ободлигини таъминлаш, “Обод маҳалла”, 
“Обод кўча”, “Обод хонадон” мезонларини 
жорий этишда аҳолининг фаол иштироки ва 
масъулиятини оширишга алоҳида эътибор 
қаратиляпти.

Қолаверса, миллий қадриятлар, урф-одат 
ва анъаналарни тарғиб қилиш, соғлом ижти-
моий-маънавий муҳитни сақлаш борасида 
узлуксиз чора-тадбирлар амалга оширилмоқ-
да. Пировардида маҳаллаларимизни обод ва 
файзли қилиш, жиноятчиликдан холи ҳудудга 
айлантириш, ишсизлик муаммосини камайти-
риш, халқимизнинг фаровон ҳаётини таъмин-
лашда муайян натижаларга эришилмоқда. 

Бу ютуқларнинг янада кўпайиши маҳалла 
тизимидаги ислоҳотларнинг изчил ва тизим-
ли давом этишига боғлиқ. Маҳалла раисла-
рининг ваколат муддати узайтирилиши эса 
бу борада самара бериши шубҳасиз. Зеро, 
обрўли, тажрибали ва ўзи фаолият юритаёт-
ган ҳудуднинг паст-баландини яхши билган 
оқсоқол аҳолини қийнаётган муаммоларни ўз 
вақтида аниқлаш, бартараф этиш ва маҳалла 
тизимини янада ривожлантиришга ўз ҳисса-
сини қўшади, албатта.

Баҳор ХИДИРОВА, 
“Янги Ўзбекистон” мухбири

Эндиликда бўшаб қолган ўринга янги маҳалла раиси 
тўлиқ беш йил муддатга сайланади. Ушбу янги норманинг 
киритилиши бўшаб қолган ўринга янги сайланган маҳалла 
раислари тўлиқ беш йил давомида фаолият юритиб, 
маҳалла ҳудудида амалга оширмоқчи бўлган вазифаларини 
тўла-тўкис бажариши учун имконият яратади.

Бу ерда темирчиликка ихтисослаштирил-
ган Ҳунармандлар саноат зонаси қурилиши 
бошланди. Умумий майдони 3,5 гектар бўл-
ган саноат ҳудудида 6 миллион долларлик ин-
вестициявий лойиҳа ҳисобига 600 дан ортиқ 
янги иш ўрни очилади.

— Ҳунармандлар учун саноат зонаси қу-
рилаётгани айни муддао бўлди, — дейди те-
мирчи Хуршидбек Каримов. — Шу кунгача 
уй шароитида имкон қадар ишлаётгандик. 
Ҳовлида шароит етишмасди, об-ҳаво, шов-
қин турли ноқулайликлар туғдирарди. Энди 
ҳар бир уста учун алоҳида иш жойи, керак-
ли инфратузилма тармоқлари қуриляпти. Бу 
маҳсулот ишлаб чиқариш ҳажмини кўпайти-
риш, сифатини яхшилаш имконини беради.

Қўштепа кичик саноат зонасида “Ал- Те-
мур электро” МЧЖ томонидан қиймати 1,5 
миллион долларлик инвестиция ҳисобига за-
монавий озуқа қиймалагич (дробилка), чорва 
учун чарм тўшамалар ишлаб чиқариш лойи-
ҳаси амалга оширилиб, 50 дан ортиқ янги 
иш ўрни очилди. “Бостонбува” кичик саноат 
тармоғида “Мовий омад файз” МЧЖ томо-
нидан сувоқ учун қоришма, бўёқлар ишлаб 
чиқариш лойиҳаси амалга оширилди. Эъти-
борли жиҳати, бу ерда ишлаб чиқарилаётган 
маҳсулотларнинг аксарияти шу кунга қадар 
чет элдан олиб келинган. Энди импортга за-
рурат қолмади.

Бувайда туманида йиллар давомида аг-
рар соҳа “драйвер” бўлиб келган. Ҳудудда 
пахтани дастлабки қайта ишлашдан бошқа 
ишлаб чиқариш тармоқлари йўқ эди. Иш-
сизлик юқори, манфаатдорлик ҳаминқа-
дар бўлган. Бугун бу борадаги иш тизими, 
одамлар дун ё қараши ўзгарди. Туман са-
ноатлашиб, ривожланаётган ҳудудлардан 
бирига айланди. Аҳоли эҳтиёжи ва ишлаб 
чиқариш тармоқлари учун муҳим бўлган 
йўл, электр энергияси, табиий газ сингари 

Бувайда туманидаги “Янгиқишлоқ” маҳалла фуқаролар 
йиғини темирчилик маҳсулотлари билан танилган. 400 га 
яқин хонадонда кетмон, болта, теша каби рўзғор буюмлари 
тайёрланади. Маҳсулотлар ички бозор билан бирга қўшни 
давлатларга ҳам экспорт қилинмоқда.

 САНОАТ ЗОНАЛАРИ: 
ИНВЕСТИЦИЯ, ИШ  ЎРНИ  ВА  ЭКСПОРТ

 “Орамиздан Марямхон, Хайринисо, Саидахон отлиқ ўқиш учун 
мамлакатимиздаги тўсиқларға қарши Оврўпаға отилғон фидокор қизларимиз ҳам 
бор. Уларнинг ўқишлари яхши. Бироқ хивалик Марямхон моддий томондан яхши 
таъмин қилинмағони учун йўлларида кўп чатоғликлар кўрадур...”.

Президентимизнинг жорий йил 17 ян-
вардаги “Пахта хом ашёсини етиштириш ва 
сотишда бозор механизмларини қўллашни 
изчил давом эттириш чора-тадбирлари тўғ-
рисида”ги фармони мазкур йўналишдаги 
ишларнинг мантиқий давоми бўлди. Ушбу 
фармонга алоҳида тўхталишимизнинг бои-
си бор. Чунки ҳадемай баҳор бошланади. Бу 
фасл келиши билан далаларда қизғин ишга 
киришилади. Деҳқон экишдан олдин ҳосил 
ҳақида ўйлайди. Кўп йиллик тажриба, турли 
табиий ва нотабиий омиллар уни шундай йўл 
тутишга ундайди. Бу тўғри ҳам.

Мазкур фармонда пахта етиштирувчилар 
учун қатор қулайликлар назарда тутилган. 
Жумладан, пахта хомашёсини етиштириш ва 
сотиш тизимини молиялаштиришни бозор ме-
ханизмларига мослаштириш, етиштириш тан-
нархини арзонлаштириш, биржа орқали сотиш-
ни ривожлантириш, шунингдек, хўжаликлар ва 
қайта ишловчиларнинг моддий манфаатдорли-
гини оширишнинг аниқ чоралари белгилаб бе-
рилди. Яъни шартномавий муносабатлар янги 
босқичга олиб чиқиляпти. Аниқроғи, 2025 йил 
ҳосилидан бошлаб пахта хомашёсини биржада 
сотиш фьючерс, форвард ва спот шартномалари 
асосида амалга оширилади. 

Фьючерс шартномалари шу йил 1 ноябрдан 
кейинги йил 1 июнгача фермерлар ва қайта 
ишловчилар (кластерлар, биринчи ва иккин-
чи қайта ишлаш босқичи мавжуд бўлган тў-
қимачилик корхоналари) ўртасида биржада 
эркин шаклланадиган, бироқ эълон қилинган 
бошланғич нархдан паст бўлмаган нархда ту-
зилади. Бунда фермерлар қайта ишловчилар 
таклиф қилган нархлардан ўзига маъқул бир 
ёки бир нечтасини эркин танлайди. Фьючерс 

Адоқсиз кенглик. Олисдан кўриниб 
турган иссиқхоналарга яқинлашамиз. Ма-
шинадан тушгач, қишнинг тафти сезилади. 
Совуқ шабада кўз очиргани қўймайди. Ле-
кин қишни писанд қилмагандек, деҳқонлар 
тинимсиз ҳаракатда. Ҳар ким ўз даласида 
нимадир билан машғул. Аслида, бу ҳудудда 
ҳамма бирдек эртапишар тарвуз экиш би-
лан шуғулланади. Шу боис, кимдир ер ҳай-
даш, яна бирови иссиқхона устини ёпиш 
билан банд. Хуллас, атрофга қарасангиз, 
бекор ўтирган одамнинг ўзи йўқ.

Яхшимурод Қобилов тажрибали ми-
ришкорлардан бири. Фермер хўжалиги 
ташкил этиб, 15 йилдирки далада тарвуз 
экиб, мўл ҳосил олиб келади. Қайси пайт-
да кўчат ўтқазиб, қачон ўғитлашу сув бе-
ришни яхши билади. У жорий йил Кўкдала 
туманида биринчилардан бўлиб эртапишар 
тарвуз экишни бошлаб берди.  

— Бу йил мавсумда 20 гектар майдон-
га тарвуз экмоқчимиз, — дейди Яхши-
мурод Қобилов. — Февраль ойи бир оз 
совуқ келгани учун сал иккиланиш бор 
эди. Шундай бўлса-да, кунлар исиши би-
лан ишни бошладик. Айни пайтда ўзимиз 
етиштирган ниҳоллар иссиқхона усулида 
ерга қадалмоқда. Албатта, меҳнати осон 
кўрингани билан буни етиштиришнинг 
ўзи бўлмайди. Гоҳида тушунмайдиган 
савдогарлар келиб, маҳсулотимизни ярим 
пулига олишга ҳаракат қилади. Шундай 
пайтда ҳеч бўлмаса экиш вақтида икки 
кун бўлса-да далага келиб, ўз кўзлари 
билан жараённи кўришни тавсия этаман. 
Деҳқончиликнинг ўзи бўлмайди. Ўн кун-
дан ошди. Ҳар куни шу ердамиз. Қишни 
қиш демай, ҳаракатдамиз. Мақсадимиз — 
эл дастурхонини тўлдириш. Меҳнат қил-
сак, албатта, роҳатини кўрамиз. 

Фермернинг таъкидлашича, хўжаликда 
олти нафар доимий, 30 дан ортиқ мавсумий 
ишчи меҳнат қиляпти. Ишчилар учун бар-

ча шароитлар яратилган. Бундан ташқари, 
сувни иқтисод қилишга ҳам катта эътибор 
қаратилган. Плёнка остига ёй усулида эки-
лаётган ҳар бир ниҳол томчилатиб суғо-
рилади. Қудуқ суви ҳовузга ташланиб, на-
сослар ёрдамида ҳайдалади. Бир томчи сув 
беҳуда ишлатилмайди.  

— Даромадимни ҳисоблашни унчалик 
маъқул кўрмайман, — дейди Яхшимурод 
ака. — Санасанг, баракаси учади деган гап 
бор. Гектаридан ўртача ўттиз тоннага яқин 
ҳосил оламиз. Бировдан кам бўлаётгани-
миз йўқ. Шунинг ортидан машина олдик, 
уй қилдик, фарзандларимиз контрактини 
тўлаяпмиз.  Нархига келсак, бошида қим-
матроқ, кейин арзонроқ бўлади. Бир хил 
нархда сотиб бўлмайди. Энди бу йилги 
ҳосил, насиб этса, апрель ойи охирларида 
пишиб етилади. 

Кўкдала тумани ҳокимлиги маълумоти-
га кўра, жорий йилда жами 20 минг гектар 
ерга тарвуз экиш режалаштирилган. Айни 
кунда эса миришкорларнинг асосий қисми 
эртапишар нав экиш тараддудида. Ҳар бир 
далада иш қизғин.    

ЎЗГАЧА УСЛУБДАГИ 
“МУЗЛАТКИЧ”

Кўкдала тумани марказий кўчаси икки 
томонида қатор териб қўйилган тарвуз-
ларга кўзингиз тушади. Қизиғи, бу ҳолатга 
йилнинг исталган пайтида гувоҳ бўлишин-
гиз мумкин. Ҳосилни янги узилгандек сақ-
лашнинг ўзи бўлмайди. Ҳайратланарлиси, 
ҳудуд деҳқонлари нафақат ҳосил етишти-
риш, балки уни сақлашга ҳам уста. Қандай 
дейсизми? Биз ҳам шу саволга жавоб то-
пишга ҳаракат қилдик. 

Буни тумандаги ҳар бир қишлоқ ёки ма-
ҳаллада учратиш мумкин. Айниқса, Шўр-
қудуқ маҳалласи одамлари бу борада катта 
тажрибага эга. Хусусан, табиий усулда қи-
линган “музлаткич”ларда тарвуз ҳатто бир 
йил давомида ҳам сифатини йўқотмай ту-
ради. Яъни ертўла шаклида ичкарига қараб 
ковланиб, эшик қўйилади.  

ПАХТА  ЕТИШТИРУВЧИЛАРГА

шартномалари Қишлоқ хўжалигини ривож-
лантириш жамғармаси ресурслари ҳисобидан 
имтиёзли кредит ажратишга асос бўлади. Им-
тиёзли кредитлар эълон қилинган бошланғич 
нархдан келиб чиқиб ажратилади. 

1 ноябрдан келгуси йили 1 июнгача фью-
черс шартномаларини тузишга рухсат бери-
лиши фермерлар учун катта имконият. Чунки 
ўз маблағи ёки форвард шартнома асосида 
маҳсулот етиштирмоқчи бўлган фермерлар  
1 мартга қадар келишувга эриша олмаса, 
фьючерс шартномаларидан фойдаланган 
ҳолда имтиёзли кредит олиши мумкин. Шу-
нингдек, ўз маблағи ҳисобидан пахта етиш-
тиришни режалаштирган фермернинг пули 
етмай қолса, 1 июнгача фьючерс шартномаси 
имкониятидан фойдаланса бўлади.

Форвард шартномалари 1 ноябрдан кейин-
ги йилнинг 1 мартигача фермерлар ва қайта 
ишловчилар ўртасида ўз маблағи ёки тижорат 
кредити ҳисобидан етиштириладиган пахта 
хомашёси бўйича ўзаро келишилган нарх-
ларда биржада тузилади. Ушбу ҳолатда пахта 
хомашёсини етиштириш харажати кластерлар 
томонидан молиялаштирилади. Бунинг учун 
Қишлоқ хўжалигини ривожлантириш жамғар-
маси кредит ажратмайди. Айтайлик, фермер ва 
кластер ўзаро келишган ҳолда форвард шарт-
номасини тузади. Шартномага мувофиқ, клас-
тер фермерга пахта хомашёсини етиштириш 
даврида уруғ, ўғит, ёнилғи-мойлаш материал-
лари билан таъминлайди ва техника хизмат-
ларини кўрсатади. Фермер эса, ўз навбатида, 
пахтани етиштириб, тайёр ҳосилни кластерга 
етказиб беради. Фермер пахта  хомашёсини 

кластерга етказиб бергандан кейин якуний ҳи-
соб-китоблар амалга оширилади.

Спот шартномалари эса омборда сақла-
наётган пахта хомашёси ҳажмига кўра фер-
мерлар ва қайта ишловчилар ўртасида эркин 
нархларда тузилади ва амалдаги спот шарт-
номалари асосида сотув тартиби ўзгармай-
ди. Яъни ўз маблағи ёки тижорат кредити 
ҳисобига фьючерс шартномасидан ортиқча 
етиштирилган пахта хомашёси етиштирувчи-
лар томонидан биржа орқали тадбиркорлик 
субъектларига сотилади ёки қайта ишланади. 
Бу ҳолатда фьючерс шартномасидан ортиқча 
етиштирилган пахта хомашёси фьючерс шарт-
номаси тузилган кластерга тўғридан тўғри 
сотилиши мумкин. Пахта хомашёсини қайта 
ишлашдан олинган пахта толаси ва иккиламчи 
маҳсулотлар (чигит, линт ва ўлик пахта) тўлиқ 
ҳажмда биржа орқали сотилади.

Бу ўз маблағи ҳисобидан пахта етиштирган 
фермерлар ёки кооператив аъзолари пахта хо-
машёсини биржада барча тадбиркорлик субъ-
ектларига эркин сотиши мумкин деганидир. 
Ёки фермерлар кластерларнинг заводлари би-
лан шартнома тузган ҳолда пахта хомашёсини 
бирламчи қайта ишлаб, толаси ва чигитини 
биржада эркин сота олади.

Шу билан бирга, кооперативга аъзо бўлган 
ёки фьючерс ва форвард шартномалари тузма-
ган фермерларга 50 фоиз миқдорида гаров таъ-
миноти асосида имтиёзли кредит ажратилади. 
Яъни фермер фьючерс ёки форвард шартнома-
си тузишни хоҳламаса ёки кооператив аъзоси 
бўлса, 50 фоиз гаров таъминоти асосида им-
тиёзли кредит олади.

Яна бир муҳим масала пахта хомашёсининг 
бошланғич нархи қандайлиги ва ким томони-
дан белгиланишидир. Энди  Ўзбекистон Рес-
публикаси Товар-хомашё биржаси томонидан 
ҳар йили 1 ноябрда (2025 йил ҳосили учун 1 
февралда) пахта толасининг Нью-Йорк бир-
жасидаги фьючерс котировкаларининг охирги 
6 ойдаги ўртача котировкасидан келиб чиққан 
ҳолда пахта хомашёси бошланғич нархи эълон 
қилинади.

Фармонда, шунингдек, пахта хомашёсини 
етиштиришда фермерлар ва кооперативларни 
қўшимча рағбатлантиришнинг аниқ чоралари 
белгилаб берилди.

Бунда ўз маблағи ва тижорат кредити ҳи-
собидан пахта етиштирган ва биржада сотган 
фермерлар ҳамда кооператив аъзоларига пахта 
хомашёси қийматининг 10 фоизи миқдорида 
субсидия берилади. 2024 йилдаги пахтанинг 
бошланғич нархидан келиб чиқилса, ўз ҳисо-
бидан хомашё етиштирган фермерларга ўртача 
7800 сўмнинг 10 фоизи, яъни 780 сўм субси-
дия қилиб берилади.

Бундан ташқари, пахта хомашёсини 
етиштириш учун олинган имтиёзли кре-
дитни ҳосил йилининг якунига (тегишли 
йилнинг 31 декабрига) қадар қайтарган хў-
жаликларга ушбу кредит бўйича тўланган 
фоиз тўловларининг 4 фоизлик пунктини 
субсидия сифатида қайтариб бериш тартиби 
жорий этилади. Агар фермер пахта хомашё-
сини етиштириш учун бир йил муддатга 100 
миллион сўм кредит олса, йиллик фоиз став-
каси 10 фоизни, яъни бир йилга 10 миллион 
сўмни ташкил қилади. Кредитни 31 декабрга 
қадар қайтарса, ушбу ҳисобланган фоизлар-
нинг 4 миллион сўми фермерга субсидия қи-
либ берилади. Бу билан фермерга кредит 6 
фоизга айланади.

Пахта хомашёси ва ғалла ҳисоб тизими-
нинг шаффофлигини таъминлаш мақсадида 
янгиликлар мавжуд. Масалан, пахта ва ғал-
лани қабул қилишдаги электрон тарозилар 
Қишлоқ хўжалиги вазирлигига ўтказилади ва 
агроплатформанинг “Ҳосил қабули” портали 
такомиллаштирилади. Бунда барча қабул мас-
канларида кузатув камераси ўрнатилади, ягона 
ахборот тизимида ишлаши йўлга қўйилади ва 
узлуксиз интернет билан таъминланади.

Қишлоқ хўжалиги вазирлиги томонидан 
ҳар йили апрель ва август ойларида ғалла ва 
пахтани қабул қилувчи корхоналар ходимла-
рини электрон тарози билан ишлаш бўйича 
ўқитиш тизими йўлга қўйилади. Булар фер-
мерларга қулайлик яратиш баробарида аграр 
соҳа ривожига ҳам катта ҳисса қўшади.

Соатмурод ҚУЛМИРЗАЕВ,
Қишлоқ хўжалиги вазирлиги 

департамент бошлиғи,
Суннатилло РАШИДОВ,

Қишлоқ хўжалиги вазирлиги 
бошқарма бошлиғи

инфратузилмалар, савдо ва хизмат кўрса-
тиш тармоқлари қурилди.

Сўнгги етти йилда туманда саноат корхо-
налари 2,6 баробар кўпайиб, 642 тага етди. 
Аҳоли жон бошига ялпи ҳудудий маҳсулот 
ҳажми 2017 йилда 7,8 миллион сўмни таш-
кил қилган бўлса, 2024 йилга келиб, бу кўр-
саткич 27,3 миллион сўмдан ошди.

Кейинги йилларда тўқимачилик, қишлоқ 
хўжалиги, озиқ-овқат, мебелсозлик, дурад-
горлик, электротехника, қурилиш материал-
лари ишлаб чиқариш йўналишларини қамраб 
олган истиқболли лойиҳалар ҳар жиҳатдан 
қўллаб-қувватланмоқда.

— Авваллари хорижий инвесторлар-
ни олиб келиш, улар учун муносиб шароит 
яратиб беришда катта муаммоларга дуч кел-
ганмиз, — дейди “Мовий омад файз” МЧЖ 
раҳбари Абдурашид Уликов. — Ортиқча қо-
ғозбозлик, таниш-билишчилик инвестор ва 
тадбиркорлар силласини қуритгани бор гап. 
Энди бу борадаги иш тизими ўзгарди. Бу ерда 
умумий қиймати 3,5 миллион доллар бўлган 
инвестиция ҳисобига йиллик қуввати 35 минг 
тонна ташқи безак маҳсулотлари ишлаб чиқа-
риш лойиҳасини ишга туширдик. Айни кунда 
мебелсозлик саноати учун зарур бўлган бўёқ 
ва қадоқлаш жиҳозлари ишлаб чиқариш йў-
налишида янги лойиҳаларни амалга оширяп-
миз. Бу дастлабки йилнинг ўзида 500 минг 
доллардан ортиқ маҳсулот турларини экспорт 
қилиш имконини беради.

Туманнинг “Қоратепа” маҳалла фуқаро-
лар йиғинида Хитойнинг “Ланмие” МЧЖ ху-
сусий корхонаси томонидан қиймати 9 мил-
лион долларлик сунъий тола ишлаб чиқариш 
лойиҳаси йўлга қўйилди. Натижада йилига 7 
минг тонна маҳсулот ишлаб чиқарилади.

Ҳудудга инвестиция киритмоқчи бўлган-
лар қаторида Хитой етакчилик қилмоқда. 
Чин ўлкаси сармоядорлари 35,4 миллион 

долларлик инвестиция киритмоқда. Шунинг-
дек, Россия, Туркия сингари иқтисодиёти 
барқарор давлатлар бувайдаликлар билан 
ҳамкорликни йўлга қўймоқда.

Ўтган йилнинг ўзида сармоядорлар томо-
нидан умумий қиймати 53,3 миллион дол-
ларлик тўғридан тўғри хорижий инвестиция 
ўзлаштирилиб, бу борадаги ўсиш суръати 1,6 
баробар ортди, 44 га яқин истиқболли лойи-
ҳа ишга туширилди, 1,2 мингдан зиёд янги 
иш ўрни очилди. Экспорт миқдори 145 фоиз 
ошди, географияси янада кенгайди. “Нураф-
шон зиётекс” корхонаси томонидан Молдова, 
Озарбайжонга трикотаж маҳсулотлари етка-
зиб бериляпти.

— Жорий йил туманимизда хорижий ин-
вестицияларни жалб этишда энг самарали 
йил бўлади, — дейди туман ҳокими ўрин-
босари Хўжааҳмад Умрзоқов. — Янги са-
ноат зоналари қурилиши учун 58,6 гектар ер 
ажратиб берилди. Бу жуда катта имконият. 
Айни кунда маҳаллалар драйверидан келиб 
чиқиб, 8 та кичик саноат зонаси ташкил 
этилди. Шу мақсадда Хитойнинг йирик иш-
лаб чиқарувчилари ва саноат зоналари билан 

ҳамкорлик қиляпмиз. Бунинг ҳисобига қўш-
ма ва хорижий корхоналар сони 20 тага етди. 
Хорижлик ҳамкорлар ва салоҳиятли инвес-
торлар билан қиймати 350 миллион доллар-
лик 70 дан ортиқ лойиҳа пакети шаклланти-
рилди.

Янги саноат зоналарида истиқболли ва 
юқори даромадли иш ўрни яратадиган ло-
йиҳаларни амалга ошириш учун туманда-
ги салоҳиятли тадбиркор ва мутасаддилар 
Хитойга амалий сафарларга йўналтирилди. 
Хитойнинг “Zhengzhou Rong Yan Rong Yu 
Mascot Culture Communication Co. Ltd” уюш-
маси билан 40 гектар майдонда “Ўзбек-хитой 
саноат зонаси”ни ташкил этиш бўйича саъй-
ҳаракатлар бошланди. Лойиҳанинг биринчи 
босқичида пластик буюмлар, қурилиш ма-
териаллари, қишлоқ хўжалиги техникалари, 
халқ истеъмоли моллари ва озиқ-овқат маҳ-
сулотлари ишлаб чиқаришга ихтисослашган, 
қиймати 150 миллион доллар бўлган 30 та 
лойиҳа ишга туширилади.

Расулжон КАМОЛОВ,
“Янги Ўзбекистон” мухбири

КªКДАЛАДА ТАРВУЗ 
¯АЧОН ПИШАДИ?

Қиш фасли тугашига оз вақт қолган бўлса-да, 
ҳали тўқсон чиқишига анча бор. “Тўқсон, бир кунимча 
йўқсан” деган гап бежиз айтилмаган. Шу боис, азалдан бу 
фаслнинг чиқиши Наврўз кунига қадар давом этиши ҳисоб 
қилинган. Лекин деҳқончилик ҳадисини олган миришкорлар 
ҳар дақиқани ғанимат билиб, ўз тақвимлари бўйича 
аллақачон иш бошлаб юборган. Шу пайтда кенг далаларда 
деҳқончилик қилаётган кишилар заҳматига бир кунгина 
шерик бўлган одам уларга тасанно айтади. 

— Аслида, бу ота-боболаримиздан 
қолган усул, — дейди Нурум қишлоғи-
дан Сайдулла ота Яхшибоев. — Илгари 
боболаримиз лалми тарвузни ертўлада 
сақлашиб, экиш пайтига қадар асра-
ган. Уруғ қадайдиган палла бошлангач, 
ташқарига олиб чиқиб, тарвузни сўйиб, 
унинг уруғини олган. Бир оз қуритиб, ке-
йин экишган. Мен ҳам анча йилдан бери 
шу омборхонада тарвуз сақлаб келаман. 
Октябрь ойида ҳосилни киритиб оламиз. 
Декабрь ойидан эса сотувга чиқарамиз. 
Ҳосилни палакдан узилган жойини тепа-
га қилиб териб чиқамиз. Шунда яхши ту-
ради. Ертўламизнинг узунлиги йигирма, 
эни уч, баландлиги эса икки метр. Қишда 
илиқ, ёзда салқин бўлади. Бу ерда нафа-
қат тарвуз, балки чорва моллари гўштини 
ҳам сақласангиз, камида йигирма кун ҳеч 
бир ўзгаришсиз туради.

— Фарзандларим ҳосил пишган пайти 
келтириб, ертўлани тўлдириб қўяди, биз, 
чол-кампир фақат савдо билан шуғуллана-
миз, — дейди Сайдулла ота. — Фойдаси 
ёмон бўлаётгани йўқ. Ҳар йили декабрь 
ойидан бошласак, апрель ойига қадар сота-
миз. Ундан сўнг янги тарвуз чиқади. Бир сўз 
билан айтганда, туманимизда доим тарвуз 
топиш мумкин. 

Бир қарашда ертўлада тарвуз сақлани-
ши оддий кўринади. Лекин Шўрқудуқ ма-
ҳалласи аҳли бундан нафақат сақлаш учун, 
балки даромад манбаи сифатида ҳам фой-
даланмоқда. Сайдулла отага тегишли учта 
ертўла мавжуд. Ҳар бирига ўртача икки 
минг донадан ҳосил жойлаштириш имко-
ни бор. Агар аниқ ҳисоб юритадиган бўл-
сак, пишиқчилик даврида ўртача беш минг 
сўмдан сотиб олинган тарвузларнинг жами 
суммаси 10 миллион сўмга яқин бўлади. 
Декабрь ойига келиб, 25-30 минг сўмдан 
сотилади. Биттагина ертўладаги маҳсулот-
нинг ўзи нақ эллик миллион сўмга айлана-

ди. Қирқ миллион сўми эса даромад. Энди 
учта омборхонани ҳисоблайдиган бўлсак, 
жами бир мавсумда 120 миллион сўм соф 
фойда, дегани. Бундай омборхоналарни эса 
маҳалладаги деярли ҳар бир хонадонда уч-
ратиш мумкин.

ЭКСПОРТ ҲАЖМИ 
ОРТМОҚДА

Ҳозир Кўкдала тумани экспорт маҳсу-
лотлари ҳажмининг асосий қисмини тар-
вуз ташкил этади. Мисол учун, туманда 
фаолият юритувчи экспортёр корхоналар 
томонидан 2024 йил давомида 9,8 мил-
лион долларлик саноат ва мева-сабзавот 
маҳсулотлари экспорти амалга оширилган. 
Шундан саноат маҳсулотлари 1,9 миллион 
долларни ташкил этган, 7,9 миллион дол-
ларлик тарвуз сотилган. 

— Жорий йилда ҳам режани юқори ол-
ганмиз, — дейди Кўкдала тумани ҳоким-
лиги мутахассиси Ўктам Абдухалилов. — 
Хусусан, 50 миллион долларлик экспорт 
белгиланган. Бундан ташқари, ҳудудий 
инвестиция дастури доирасида умумий 
қиймати 696 миллиард сўмга тенг 23 та 
лойиҳа амалга оширилиши мақсад қи-
линган. Бунинг натижасида 1243 та янги 
иш ўрни яратилади. Шунингдек, 312 мил-
лион долларлик жами 22 та манзилли ва 
истиқболли лойиҳа шакллантирилиб, 
213,5 миллион доллар миқдорида хори-
жий инвестиция ўзлаштирилиши режа 
қилинган. 

Бугун тарвуз етиштиришни туманнинг 
асосий драйверига айлантиришнинг ўзи 
бўлгани йўқ. Сабаби бунинг ортида заҳ-
маткаш деҳқонларнинг катта меҳнати бор. 
Натижада эса аҳолининг турмуши яхши-
ланиб, туман фаровонлик ва ободликка юз 
тутмоқда. Муҳими, янги туман янгиликлар 
сари дадил ҳаракатланмоқда. 

Акбар РАҲМОНОВ,
“Янги Ўзбекистон” мухбири

Ер юзида ҳаёт бор экан, озиқ-
овқат маҳсулотларига эҳтиёж 
кундан кунга ошса ошадики, 
асло камаймайди. Уларни 
етиштириш эса фермер ва 
кооперативлар, кластерлар, 
қайта ишловчилар, илмий 
ташкилотлар зиммасидаги 
вазифа. Мамлакатимиз аграр 
тармоғидаги ислоҳотлар, 
хусусан, 2020-2030 йилларга 
мўлжалланган Ўзбекистон 
Республикаси қишлоқ 
хўжалигини ривожлантириш 
стратегияси доирасида 
кўрилаётган чоралар ана 
шу занжир узвийлигини 
таъминлашга хизмат қиляпти. УШБУ МАҚОЛАНИ ҚОРАҚАЛПОҚ ТИЛИДА ҲАМ 

Қувонарлиси, чемпионларга ҳавас қи-
либ, уларга ўхшаш учун спорт билан шуғул-
ланишга киришган ёшларимиз сафи янада 
 кенгаймоқда. Қўлга киритилаётган натижалар 
ўғил-қизларнинг, ота-оналарнинг спортга му-
носабатини ўзгартирмоқда. Улардаги шижоат-
ни кўриб, ҳавас қилишингиз табиий.

Президентимиз раислигида шу йил 13 
февраль куни олимпия ва паралимпия ҳарака-
ти, ихтисослаштирилган ва оммавий спортни 
янги босқичга олиб чиқиш ҳамда аҳолининг 
жисмоний фаоллигини ошириш чора-тад-
бирлари бўйича ўтказилган видеоселектор 
йиғилишида бу борадаги ишларни янги бос-
қичга кўтаришга доир вазифалар муҳокама 
қилинди.

Саломатлик ҳаёт сифати ва барқарор та-
раққиётни белгилайдиган асосий омиллар-
дан. Шу боис, йиғилишда спортни қўллаб-
қувватлаш ва ривожлантириш, шунингдек, 
аҳолининг жисмоний фаоллигини ошириш 
бўйича илгари сурилган ташаббуслар соғлом 
ва бирлашган миллатни шакллантиришда 
катта аҳамиятга эга. Бу чора-тадбирлар олим-
пия ва паралимпия ҳаракатларини қўллаб-
қувватлашдан тортиб, соғлом турмуш тарзига 
оид илмий методикаларни яратишгача бўлган 
кенг кўламли вазифаларни қамраб олади.

Олимпия ва паралимпия ҳаракатларини 
ривожлантириш муҳим жиҳатлардан бири 
бўлиб, тенглик ва интеграцияга интилишни 
ифодалайди. Бундай ташаббусларни қўллаб-
қувватлаш жисмоний имкониятидан қатъи 
назар, ҳар бир инсоннинг спортда юқори 
марраларга эришиши мумкинлигини кўрса-
тади. Оммавий спорт эса кенг жамоатчилик-
ни фаол турмуш тарзига жалб қилиш орқали 
жамоавий, руҳий ва ижтимоий бирдамликни 
мустаҳкамлашга ҳисса қўшади.

Жисмоний ва маънавий жиҳатдан ри-
вожланган авлодни тарбиялаш учун шароит 
яратиш яна бир муҳим вазифадир. Истеъдод 
эгаларини ёшлигидан қўллаб-қувватлаш ва 
жисмоний фаолликка оид оммавий тадбир-
ларни ташкил этиш барқарор ривожланиш 
ҳамда инновацияга қодир жамият келажа-
гини шакллантиришга ёрдам беради. Бу чо-
ра-тадбирларнинг барчаси ҳар бир киши ўз 
салоҳиятини рўёбга чиқариши ва умумий 
фаровонликка ҳисса қўшиши мумкин бўлган 
уйғун, соғлом жамият яратишга қаратилган.

Ҳаракат, жисмоний фаоллик инсон уму-
мий фаровонлигининг ажралмас қисмидир. 
Мунтазам жисмоний машқлар соғлиқни мус-
таҳкамлаш, кайфиятни кўтариш, руҳиятни 
яхшилаш, фаоллаштиришга кўмаклашади. 
Аҳоли орасида ҳаракатчанликни ошириш 
кўплаб касалликларнинг олдини олиш, узоқ 
умр кўриш ва ҳаёт сифатини яхшилашга ёр-
дам беради. Соғлом турмуш тарзини тарғиб 
қилиш ҳар томонлама кучли миллатни шакл-
лантириш учун алоҳида аҳамиятга эга.

— Тошкент темир йўл муҳандислари 
институтининг (ҳозирги Тошкент давлат 
транспорт университети) иқтисодиёт 
факультетини тамомлагач, яқинларим 
тавсияси билан “Эл-юрт умиди” жам-
ғармаси грантига ҳужжат топширдим. 
Ўша пайтлар бундай танловларда ғолиб 
бўлишимга кўзим етмасди. Аммо қатна-
шиб, унинг шаффоф ва адолатли саралаш 
тизимига эга эканига амин бўлдим. Ҳозир 
ҳам хорижда қандай ўқисам бўлади, дея 
маслаҳат сўраганларга жамғарма грантини 
тавсия этаман. 

Муносабат

“ЁР¯ИН  КЕЛАЖАК”
ОИЛАВИЙ ШАРОИТИ ОҒИР, ИЛМГА ЧАНҚОҚ  

ЁШЛАРНИ ХОРИЖДА ЎҚИТИШ ТИЗИМИ

Юқоридаги матн қарийб юз йил бурун Германия-
га ўқишга кетган талабалар ёзган хатларнинг бири-
дан парча. Ўша даврда юртимиздаги турли тўсиқ-
ларга, хорижда моддий жиҳатдан қийинчиликларга 
учрашига қарамай, қатор ўғил-қизлар маърифатпар-
вар жадидларимиз ёрдамида муҳандис, шифокор, 
иқтисодчи каби турли касбларни эгаллаб, ўз ватани 
тараққиётига ҳисса қўшиш учун хорижий ўлкаларга 
ўқишга борди. Афсуски, бу талабалар тақдири фо-
жиали якун топди. Аммо халқимиз зиёлилари бўл-
ган ота-боболаримиз англаган ҳақиқат — давлат ва 
жамият тараққиёти учун фидойи, ватанпарвар, ўз со-
ҳасида хориж тажрибасига эга ёшларни тарбиялаш 
зарурати ўзгармай қолди. 

Шу сабаб давлатимиз раҳбари яқинда ёшлар 
билан ўтказган мулоқотида ушбу йўналишдаги та-
шаббуслар ва ислоҳотларга алоҳида тўхталиб ўтди. 
Улардан бири билимга чанқоқ, лекин оилавий ша-
роити оғир ёшларни хорижда ўқитиш бўйича янги 
тизим — “Ёрқин келажак” лойиҳаси жорий этили-
шини қайд этди. 

Хўш, бу лойиҳага қандай эҳтиёж бор эди? Бои-
си, Президентимиз ташаббуси билан 2018 йилда 
ташкил этилган “Эл-юрт умиди” жамғармаси шу 
пайтгача чет элда ўқиш истаги бўлган ёшларни ҳам 
моддий, ҳам маънавий жиҳатдан қўллаб-қувватлаб 
келади. 

Маълумотларга кўра, жамғарма ўтган даврда 
2500 га яқин ўғил-қизнинг хорижда таҳсил олишига 
кўмаклашган. Ўзга юртларда ҳам ўзбек ёшларининг 
мамлакатимиздаги каби бемалол таълим олиши 
учун керакли шарт-шароит ва имкониятларни ҳо-
зирлаётир. 

Жамғарма хорижий олий таълим муассасасида 
ўқиш ҳуқуқини қўлга киритган илғор ўғил-қизлар-
га танлов асосида юз фоизли грантлар ажратади. 
Грантни олиш учун хорижий университетлардан 
бирининг талабаси бўлиш талаб этилади. Бу эса хо-
рижда ўқиш ҳуқуқини қандай қўлга киритиш мум-
кин эканини билмайдиган, бунинг учун алоҳида 
тайёргарлик кўришга моддий имконияти бўлмаган 
айрим иқтидорли ёшларнинг орзуларига ўз вақтида 
тўлақонли эришиши учун ноқулайлик туғдирарди. 

Янги лойиҳага кўра, ҳар бир маҳалладан ижтимоий 
ҳимояга муҳтож, оилавий шароити оғир ёшларнинг 
билимга чанқоқ, иқтидорли ўғил-қизлари саралаб 
олинади. Салоҳиятига мос хорижий ўқув юрти тан-
ланиб, тайёргарлик курсларида ўқитилади.  

Бу қандай оила фарзанди бўлишидан, хориждаги 
таълим муассасалари ҳақида тушунчаси бор-йўқли-
гидан қатъи назар, иқтидорли, чет элда таҳсил олиш 
орзусидаги ёшлар ниятига эришиш йўлида ҳаракат 
қилишига ёрдам беради. 

Мутафаккир боболаримиз — Имом Бухорий, 
Хоразмий, Беруний каби қомусий олимлар кўпги-
на шаҳарларда бўлиб, у ерда ўз билим-салоҳия-
тини орттиргани ҳақида маълумотлар бор. Халқ 
вакиллари орасида бундай илм машъаллари кўпа-
йиши эса ўша миллат дунёқараши ўсиши, турмуш 
шароити, ҳаёти янада фаровонлашишига хизмат 
қилади. Тарихда бу бир неча бор ўз исботини 
топган. Жумладан, Уйғониш даври бўлган IX–XII 
асрларда Марказий Осиё нафақат дунё илм-фан 
марказига айланган, балки ҳар жабҳада бошқа ўл-
калардан бир қадам илгарилаган. Бугунги инсон 
капитали ҳал қилувчи аҳамиятга эга бўлиб турган 
бир даврда ёшларнинг таълим-тарбияси масаласи 
янада долзарблашиб бормоқда.  

Шу боис, давлатимиз раҳбари ёшлар билан му-
лоқотда “Эл-юрт умиди” жамғармаси квоталарини 
кўпайтириш, айни пайтда таҳсил олаётган ёшларни 
ёлғизлатиб қўймаслик, хорижда билим-салоҳияти-
ни юксалтирган мутахассисларни янада рағбатлан-
тириш борасидаги ишларни жадаллаштириш бўйи-
ча янги ташаббусларни илгари сурди. 

Мулоқотда ёшлар ҳеч бир ўзбек фарзанди чет-
да қолиб кетмайдиган ислоҳотлар ҳақида эшитиб, 
қаерда бўлмасин, “Давлатимиз раҳбари мен ҳақим-
да гапиряпти”, дея юраги ҳаприқиб, ўқиш ва изла-
нишларини янада кучайтирган бўлса ажаб эмас. 

Улар юксак орзу-умидлари рўёбга чиқишига 
ишончи ортиб, янада баландроқ маррани забт этиш-
га бел боғлади. Зеро, ўзбек ёшлари муваффақияти 
ўзбек халқининг келажаги фаровонлашиши кафо-
лати, янги Ўзбекистоннинг янада тараққий этиши 
асоси, Учинчи Ренессанснинг  тамал тошидир. 

Бунинг натижасида мактабда 
ўқиб юрган кезларимдаёқ физика 
фани бўйича турли танловлар-
нинг туман, вилоят, республика 
босқичларида фахрли ўринларни 
эгалладим. Аввалдан физика ва 
астрономия фанларидаги билимим-
ни орттириш учун хорижда таҳсил 
олишни ният қилганман. 

Афсуски, ўн биринчи синфда 
“Эл-юрт умиди” жамғармаси тан-
ловида қатнашиб ўтолмадим. Аммо 
оиламнинг қўллаб-қувватлаши, 
қароримга бўлган ишончи менга куч 
бериб, иккинчи марта “Эл-юрт уми-
ди”га ҳужжат топширдим. Бу сафар 
ҳам омад мендан юз ўгирди. 

Ота-онам, оила аъзоларим 
“Ўқиб олим бўлармидинг”, деган 
гапларни ҳеч қачон айтмаган, 
танловда ёки бирор конференция-
да қатнашмоқчиманми, хорижда 
ўқимоқчиманми — барчасига рози 
бўлиб, қарорларимни қўллаб-қув-
ватлаган. Ҳатто “Эл-юрт умиди” 
жамғармаси танловидан иккинчи 
марта ўтолмаганимда ҳам “Хори-
жий университетлардан юз фоизли 
грант ололсанг, ўқишингга рози-
миз”, дейишган. 

— Қорақалпоғистоннинг Тўрткўл тума-
нидаги мактаб кутубхонасида Чарлз Дик-
кенснинг “Оливер Твистнинг саргузашт-
лари” асарини мутолаа қилаётган кичкина 
Жасурга сен келгусида Буюк Британияда 
таҳсил оласан, асарда айтилган жойларни 
ўз кўзинг билан кўрасан, деса ишонмаган 
бўлардим. Аммо вақти келиб, бу рўй берди.

Болалигимда китоб ўқишга, айниқса, 
сиёсий асарларни мутолаа қилишга қизи-
қишим баланд эди. Айни шу йўналишда 
ўқиб, изланиб, пойтахтимиздаги Жаҳон 
иқтисодиёти ва дипломатия университети 
талабаси бўлдим. Талабалик йилларим-

 “Орамиздан Марямхон, Хайринисо, Саидахон отлиқ ўқиш учун 
мамлакатимиздаги тўсиқларға қарши Оврўпаға отилғон фидокор қизларимиз ҳам 
бор. Уларнинг ўқишлари яхши. Бироқ хивалик Марямхон моддий томондан яхши 
таъмин қилинмағони учун йўлларида кўп чатоғликлар кўрадур...”.

Учинчи уринишда 
ОРЗУМГА ЭРИШДИМ

ИСТАКЛАРИМ АМАЛГА ОШДИ

Моҳинур МУРОДОВА, 
Колорадо давлат 
университети талабаси:

Сўнг АҚШ, Буюк Британия, Гер-
мания, Янги Зеландия, Италия каби 
давлатлар топ университетларидан 
жами 770 минг доллар грант ютиб 
олдим. Улар орасида юз фоизли 
грант ҳам бор эди. Аммо виза олиш, 
чет давлатда яшашнинг ўзи ҳам 
яхшигина маблағ талаб қиларди. 
“Эл-юрт умиди” гранти эса бу ха-
ражатларни тўлиқ қоплаб берарди, 
аммо мен уни қўлга кирита олма-
дим. Менда иккита йўл бор эди: 
бири — оиламни катта харажатга 
қўйиб хорижда таҳсил олиш, бири 
эса орзумдан воз кечиш. Шу тариқа 
пойтахтимиздаги Вебстер универси-
тетида ўқишни бошладим. 

Аммо сира орзуларимдан воз 
кечишни хоҳламасдим. Уйдагиларга 
айтмай, “Эл-юрт умиди” жамғармаси 
грант танловига яна ҳужжат топшир-
дим ва ғолиб бўлдим. Буни эшитиб, 
оила аъзоларим жуда хурсанд бўлди. 
Ҳа, мен ҳам оиламни катта харажатга 
қўйишни истамадим, ҳам орзуларим-
дан воз кечмадим. 

Айни пайтда АҚШнинг Коло-
радо давлат университети физика 
факультетида таҳсил оляпман. Бу 
ердаги ўқув жараёнлари менга 
жуда ёқди, айниқса, университет 
обсерваторияси астрономия бўйича 
билимларимни орттиришда жуда 
қўл келяпти. Физика, астрономия 
йўналишидаги билимларимни 
мустаҳкамлаб, келгусида Ўзбекис-
тондаги айни шу соҳа тараққиётига 
ҳисса қўшишни ният қилганман. 
Ҳозирдан Ўзбекистон Республикаси 
Рақамли технологиялар вазирлиги 
ҳузуридаги Космик тадқиқотлар ва 
технологиялар агентлигида қандай 
лойиҳаларни амалга ошира олишим, 
агентлик фаолиятини кучайтириш 
учун нималар қилиш зарурлиги 
ҳақида бош қотиряпман. 

Келгусида турли мамлакатлар-
даги, хусусан, юртимиздаги Май-
данак обсерваториясида амалиёт 
ўтаб, соҳада катта ўзгаришларни 
амалга оширишни ният қилиб 
қўйдим.

Жасур БОЗОРБОЕВ, 
Буюк Британиянинг 
Лестер университети талабаси:

да хорижда таҳсил олиш истаги янада 
кучайди. Бунинг имконсиз эмаслигини 
англадим. Аммо ҳали-ҳануз унинг ўзига 

яраша қийинчиликлари борлиги қатъий 
қарорга келишимга тўсқинлик қиларди. 
Сўнгра оила қуриб, юртимиздаги нуфузли 
ташкилотлардан бирида иш бошлагач, хо-
рижда ўқиш ҳақида ўйламасликка ҳаракат 
қилдим.

Аммо болалик орзумнинг армонга айла-
нишини сира истамасдим. Кўпгина ўзбек 
ёшларининг хорижда таҳсил олаётганини 
кўриб, чет элда ўқиш истаги қайта уйғон-
ди. Бунинг учун нима қилиш кераклигини 
суриштира бошладим.

Кўпчилик “Эл-юрт умиди” жамғарма-
си грантларига ҳаракат қилиб кўришим 
кераклигини айтди. Сабаби ушбу жамғарма 
гранти ўқишингиз тўловлари билан бирга 
хорижда яшашингизни ҳам тўлиқ молия-
лаштиради дейишди. 

Ўтган йили жамғарма грантини қўлга 
киритиб, айни пайтда Буюк Британиянинг 

Лестер университетида пиар менежмент 
йўналишида таҳсил оляпман. Бу йўналишни 
танлашимга Ўзбекистонда пиар соҳаси янги 
йўналиш сифатида тараққий этиб бораётга-
ни ҳамда мамлакатнинг халқаро имижини 
шакллантиришда муҳим йўналишлардан 
бири экани туртки бўлди.

Лестер университети айни йўналишда 
катта тажрибага эга бўлган олий таълим 
муассасаларидан бири. Бу ерда ўқиган кўп-
чилик кадрлар “Гардиан”, СNN каби йирик 
нашрларда фаолият юритади. 

Давлатимиз раҳбарининг ўзбек ёшла-
ри билан мулоқотини энтикиб кузатдим. 
Айниқса, “Ёрқин келажак” лойиҳасини 
эшитиб, жуда мамнун бўлдим. Ахир 
болалигимда бу лойиҳа бўлганида мен 
аллақачон хорижда ўқиш истагимни амалга 
оширардим.

Президентимизнинг мулоқотда айтган 
сўзларидан мотивация олиб, кейинги бос-
қичларни ҳам топ университетларда ўқишга 
қарор қилдим.

¡ОЯЛАР ТАШАББУСКОРИ
СО¡ЛОМ МИЛЛАТ — 

ФИКР ВА 

Парижда бўлиб ўтган XXXIII 
ёзги Олимпия ва Паралимпия 
ўйинларида мамлакатимиз 
спортчилари олдига қўйилган 
вазифани қойилмақом уддалади. 
Азму шижоат билан чинакам 
рекорд натижаларни қайд этди. 
Ўзбекистон тарихида илгари ҳеч 
қачон бўлмаган бундай ютуқлар 
барчамизга янги куч-ғайрат 
бахш этди.

Тўлқин ТЕШАБОЕВ,
иқтисодиёт фанлари 
доктори, профессор

Энг яхши халқаро тажрибаларни ўзлаш-
тириш ва мамлакатнинг спорт тизими сама-
радорлигини ошириш учун мослаштириш 
бошқа давлатларнинг илғор ютуқ ва таж-
рибаларидан фойдаланиш имконини бера-
ди. Бу оммавий спортни ривожлантиришга 
қаратилган алмашинув ва ўзаро бойитиш 
фалсафасидир. Инновацион методлар ва 
технологияларни қўллаш машғулот жараё-
ни сифати ва спортчиларнинг натижаларини 
яхшилайди.

Маҳаллалар даражасида ўзаро мулоқотни 
кучайтириш кўпроқ бирлашган ва соғлом жа-
мият яратишга хизмат қилади. Оммавий тад-
бирлар жамоа аъзоларининг барчасини фаол 
турмуш тарзига жалб этишга имкон яратади. 
Бу ижтимоий бирдамликни мустаҳкамлаш ва 
аҳоли саломатлигининг умумий даражасини 
яхшилашда жуда муҳим. Бунда жойлардаги 
олий таълим муассасалари моддий-техник 
базасидан кенг маънода фойдаланиш маҳал-
ла — мактаб — олий таълим интеграциясини 
таъминлайди. Шу билан бирга, маҳалла ёшла-
рининг талабалар билан ўзаро дўстлик риш-
таларини боғлаш имконияти кенгайтирилади.

Мактаблар, профессионал ва олий таъ-
лим муассасалари жисмоний фаол ёшларни 
тарбиялашда марказий ўрин эгаллайди. Ўқув 
режаларига жисмоний фаоллик ва тўғри ов-
қатланиш дастурларини киритиш саломатлик 
маданиятини ёшликдан шакллантиришга 
ёрдам беради. Бу ўқувчи ва талабаларнинг 
жисмоний ҳолатини яхшилаш билан бирга 
соғлиққа ғамхўрлик қилишнинг аҳамиятини 
тушунишга ҳам йўл очади.

Замонавий спорт иншоотлари ва май-
донлари аҳоли ўртасида спортни оммалаш-
тиришда муҳим. Спорт инфратузилмасини 
қуриш ва модернизация қилишга инвести-
циялар киритиш орқали аҳоли, айниқса, ёш-
ларнинг спорт билан шуғулланишига кенг 
маънода имконият пайдо қилади. Бу эса ўз 
ўрнида спортга оммавий жалб қилиш ва мил-
лат саломатлигини мустаҳкамлаш учун ша-
роит яратади.

Президентимиз томонидан белгилаб бе-
рилган вазифалар миллатнинг жисмоний ва 
маънавий саломатлигини яхшилашга кўп қир-
рали ёндашувни акс эттиради. Мазкур топши-
риқлар барқарор, ривожланган ва инклюзив 
жамият яратишга қаратилган, ҳар бир инсон 
ўз салоҳиятини рўёбга чиқариши ва умумий 
фаровонликка ҳисса қўшиши мумкин бўлган 
жамиятни шакллантириш омилидир.

Аҳолининг жисмоний фаоллигини оши-
риш умумий соғлиқ даражаси яхшиланиши 
демакдир. Мунтазам жисмоний машқлар 
кўплаб касалликларни бартараф этиб, руҳий 
ҳолатни яхшилайди. Бу эса ҳаёт сифатини кў-
тариб, умр кўриш давомийлигини оширади.

Жисмоний ва маънавий жиҳатдан ривож-
ланган авлодни тарбиялаш ҳамда ёш истеъ-
додларни аниқлаш жамиятнинг барқарор 
ривожланиши учун асос яратади. Ёшларни 
қўллаб-қувватлаш мураккаб вазифаларни ҳал 
қилишга тайёр бўлган келажак етакчилари ва 
новаторларининг янги авлодини шаклланти-
ради.

Аҳоли, айниқса, кун сайин вояга етиб 
келаётган баркамол авлод орасида спорт-
соғломлаштириш ишларини йўлга қўйишда 
тегишли вазирлик, идоралар ҳамда маҳаллий 
ҳокимликларнинг ҳамкорлигини кучайтириш 
бугуннинг долзарб вазифаларидан. Бирга-
ликда қилинган ишлар ёшларнинг спортга 
қизиқиши ортишига замин яратади. Унут-
маслик керак: жисмонан ва маънан соғлом 
миллат соғлом ғоя ва фикрлар ташаббускори 
ҳисобланади.

Шунингдек, олий таълим муассасаларида 
таҳсил олаётганлар орасида спортнинг турли 
йўналишларига қаратилган мавзуларда ин-
шолар танловларини ўтказиш, шу орқали юр-
тимизда спорт-соғломлаштириш борасидаги 
ишлар ҳамда жисмоний маданиятни ривож-
лантиришга ўз ҳиссасини қўшиб келаётган 
юртдошларимиз фаолиятининг тарғиботига 
ҳам айланади.

Ҳозир Тошкент давлат иқтисодиёт уни-
верситетида ҳам чемпионларни тайёрлаш, 
талабалар ўртасида соғлом турмуш тарзини 
тарғиб қилиш, спортнинг турли йўналишла-
ри бўйича мусобақалар ўтказишга алоҳида 
эътибор қаратилмоқда. Бу ташаббуслар ёш-
ларнинг жисмоний ҳолатини яхшилаш, иж-
тимоий бирлик ва тенгликни таъминлашга 
ёрдам беради.

Чет элда орттирган БИЛИМИМ 
АМАЛИЁТДА ҚЎЛ КЕЛМОҚДА

Фахриддин ХОЛМУРОДОВ, 
Транспорт вазирлигининг 
Жамоат транспорти бошқармаси 
етакчи мутахассиси:

Жамғарма гранти асосида Германия-
нинг Берлин техника университетида 
таҳсил олдим. Ушбу давлатни танлашимга 
асосий сабаб Германия ўқитиш тизими 
кўпгина хорижий давлатларникидан бир 
қадам олдинда эканидир. Университе-
тимизда назария билан амалиёт бирга-
ликда ўқитиларди. Кўпгина амалиётчи 
мутахассислар билан учрашувлар ташкил 
қилинарди. Энг асосийси, сиз ўқиш билан 
бирга ўз йўналишингизда корхона-таш-
килотларда ишлаш имкониятига ҳам эга 
бўлар эдингиз. 

Университетда бир лойиҳани муваф-
фақиятли йўлга қўйиш билан бирга унинг 
омадсизликка учраши сабабини таҳлил 
қилиш ҳам ўргатиларди. Чунки самарали 
лойиҳаларни ҳаётга татбиқ этиш қулай, 
аммо омадсизликка учраганларини му-

ваффақиятли қилиш кўп меҳнат ва янгича 
ёндашувлар талаб этади. 

Германияда орттирган билим ва таж-
рибам айни кунлардаги “яшил” транспорт 
тизимларини ривожлантириш бўйича 
етакчи мутахассис сифатидаги фаолиятимда 
қўл келмоқда.  Шу кунларда “яшил” транс-
портни ривожлантириш билан бирга барча 
транспорт тармоқлари томонидан кўрсати-
лаётган хизматлар сифатини янада ошириш-
га ёрдам берувчи “Ягона Т” платформасини 
жорий этиш лойиҳасини ишлаб чиқдим. 

Ушбу лойиҳа дунёнинг 10 дан ортиқ ри-
вожланган мамлакатидаги транспорт тизим-
лари чуқур таҳлил қилиниб, биздаги шакл-
ланган транспорт хизматлари ва уларнинг 
ишлаш механизмларига энг мос тушадиган 
ечимлар комплекс уйғунлаштирилган ҳолда 
ишлаб чиқилди. Транспорт йўналишида 
фаолият юритадиган ёшлар ўртасидаги “Ин-
новацион ғоялар — 2024” кўрик-танловида 
“Ягона Т” платформам лойиҳаси тенгсиз деб 
топилди. Айни пайтда лойиҳани амалиётга 
татбиқ этиш борасида ишлаяпман. 

 Санжар ЭШМУРОДОВ,
“Янги Ўзбекистон” мухбири

— Болалигимда осмондаги ёрқин юлдузларни 
томоша қилишни хуш кўрардим. Эсимда, ёз 
чилласи тунлари кўк юзи тиниқ бўларди. Чақноқ 
юлдузларга соатлаб термилиб ўтирардим. 
Қуёш, ой, юлдузлар, булут, ёмғир каби табиат 
ҳодисалари қандай юз беришига бўлган 
қизиқишим физика ва астрономия фани сир-
синоатларини ўрганишимга замин яратди.

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ  

УЧУН МАЗКУР QR-KODНИ СКАНЕР ҚИЛИНГ.

Интернет овунчоқ эмас. У бизга ғоя ва мақсадларимиз, 
истагимизни нур билан ёритиш, дунёқарашимизни ўзгартириш учун манба ёки 

восита бўлиши керак, аслида.

QR-КОД ОРҚАЛИ ВИДЕОГА ЎТИНГ!

“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

Шу пайтгача оддий баклажкадан ажойиб 
гуллар, гултувак, қаламдон каби буюмлар 
ясаётганларни эшитганмиз, кўрганмиз. Ле-
кин осонгина бужмайиб кетадиган бундай 
идишлардан маҳобатли тарихий обидала-
римиз макети ясалаётганига нима дейсиз? 
Ким учун бу ҳам янгилик эмасдир балки. 
Бироқ биз Самарқанднинг Нарпайидаги 
1-мактабгача таълим ташкилотида кўрга-
нимиз ажойиб қўл меҳнати намуналари 
муаллифи ким экани билан қизиқдик. Боғ-
ча мудираси Манзара опа Ниёзова бу ма-
кетларни нафақадаги тарбиячилардан бири 
тайёрлаб бераётганини айтди. Кўз билан 
кўрсангиз, “қойил-эй”, дейишингиз аниқ. 
Нима бўлганда ҳам бир марталик баклаж-
каларни чиқиндига ташлаб, табиатга зарар 
келтиргандан кўра мана шундай буюмларга 
айлантириб, фойдаланган яхши-да! Қало-
вини топсанг, қор ҳам ёнади, деганларидек, 
бунинг учун маҳорат керак. 

Устоз журналист Аҳмаджон Мелибоев 
Ўзбекистон Қаҳрамони, халқ шоири Эркин 
Воҳидовни хотирлаб, қайсидир вилоят раҳ-
барларидан бири билан бўлган воқеани ай-
тиб берганди. Вилоят раҳбари шоиримизга 
“Қўйиб берсангиз, бу қўлигул халқимиз ни-
маларни ўйлаб топмайди-я!” дейди ҳайрат 
билан. Ҳозиржавоб шоиримиз лутф қилади: 
“Бир қўйиб бермайсизми?”.

UzQuiz ўйинлари 2021 йилдан ўтказила 
бошланган. У қисқа вақт ичида кўпчилик-
нинг севимли машғулотига айланиб улгурди. 
Бугун бу ақл баҳсларида минглаб одамлар 
қатнашади. Хўш, нима сабабдан бу ўйинлар 
бунчалик тез оммалашди?

Энг аввало, инсон табиатан ақлан чарх-
ланишга эҳтиёж сезади. Бирор муаммо ечи-
мини топиш руҳиятимизга рағбат ҳиссини 
беради. Болалигимизда ёши катталар бизни 
синаб кўриш мақсадида савол берса, бирин-
чи жавоб топганимиз “қаҳрамон” саналар-
дик, ўзимизни бошқаларга қараганда доно-
роқ ҳис этардик. Бироқ улғайиб, ўзимиз ҳам 
катталарга айланамиз, энди бизга савол ҳам 
беришмайди. Ваҳоланки, болаликдаги бу эҳ-
тиёж тафаккуримизни узоқ йиллар тарк эт-
майди. Айни интеллектуал ўйинлар эса кўп-
чилик учун қайсидир маънода болалигини 
қайтариб бера олди. 

ЯРО¯СИЗ  ШИНАЛАР 

Ўзига тўқ қўшнимиз елим 
идишларни чиқиндихонага 
олиб чиқаётганимизни 
кўриб, “Шуларни ташлаб 
юбормай, ҳар гал бизга 
беринглар”, деди. Аслида, 
ободонлаштириш 
ходимлари ҳам елим 
идишларни аввалгидай 
чиқиндига отиб юбормай, 
алоҳида ажратиб оладиган 
бўлган. Бироқ қўшнига 
керак эканми, бегона 
қилмаганимиз яхши-да. 
Қолаверса, қўшнимиз елим 
идишлар, қаттиқ, қалин 
қоғозлардан бежирим 
буюмлар ясар экан. 

Шунинг сингари нарпайлик мудира опа 
ҳам Ильина каби тарбиячиларга бор ма-
ҳоратини ишга солиш учун имкон яратиб 
берган. Ажабмаски, бундай эркин ижод-
корлик муҳитида яна кўплаб ажабтовур 
буюмлар яралса. Яралганида ҳам уларни 
шундай тарғиб қилишимиз керак бўлади-
ки, ҳеч ким елим идишларни дуч келган 
ерга улоқтириб ёки чиқиндига ташлаб 
юбормасин. Шу ҳақда ўйлаб туриб, қаний-
ди, барча маҳаллаларда креатив фикрлаб, 
ҳам экологияга, ҳам рўзғорга манфаат 
келтирадиган маҳсулотлар яратувчи тад-
биркорлар бўлса-ю, тарғиботга ўрин ҳам 
қолмаса, дейсиз. 

Масалан, Зангиота туманининг Туркис-
тон маҳалласида истиқомат қилаётган Назар 
Интимоқовга ўхшаган изланувчан инсонлар 
кўпайса, атроф-муҳитга ҳам яхшигина ман-
фаат келтиради. Зеро, қаҳрамонимиз отаси 
ва ака-укалари билан бирга машиналардан 
чиққан яроқсиз шиналардан кўз қувнайдиган 
буюмлар ясаётганига 10 йилдан ошди. 

Мактабда мусиқа фанидан дарс берган 
ёш тадбиркор аввалига болалар боғчалари-
га гипсдан турли кўринишдаги ҳайвонлар, 
лайлаклар тайёрлаган. Лекин бундай маҳ-
сулотларни олис ҳудудларга юбориш қийин 
бўлгани учун креативроқ хомашё — чи-
қинди шинадан ясашга  қарор қилади. Бу 

 борада унга интернет беминнат устоз бўлди. 
Айниқса, Бразилия, Россиянинг тажрибаси 
кучли эканини айтади у. Бироқ хорижлик-
лар яратаётган маҳсулотлар айнан кўчириб 
олинмайди. Ўзимизнинг қадриятларимиз, 
миллийлигимизга мосланади. Дўппи кийган 
ўзбек қизларидан тортиб, мультфильм қаҳ-
рамонларигача болаларга манзур бўладиган 
50 хилдан зиёд намуна яратиляпти. Эскирган 
баклажкалар шинадан ясалган гултувакларда 
“ўсиб”, қийғос очилган гулга айланади. Уму-
ман олганда, маҳсулотлар дизайнига асосан 
миллий маънавиятимиз, қарашларимиздан 
келиб чиқиб ёндашилади. 

Шунингдек, мактабларда йўл ҳаракати 
дарси учун керак бўладиган буюмлар, танк-
лар ҳам тайёрланади. Битта танк учун 15 та-
дан кўпроқ шина керак. Зеро, танкларнинг 
ички қисмлари ҳам тўлиқ шинадан ясалади. 
Бу эса фойдаланувчилар учун қулайлик, юм-
шоқликни таъминлайди. 

— Ҳар қандай янги фаолият, бизнес бир-
данига гуркираб кетмайди. Бизнинг ишла-
римиз ҳам аввалига унча ўхшамади. Вақт 

ўтгани сари жараённинг ўзи сизни тоблаб, 
ишнинг устасига айлантириб бораркан. Ҳо-
зир ишимизни яхши биламиз. Отам рассом 
бўлгани учун бўёқ ишларида маслаҳат бера-
ди, безаш ишларини асосан ўзи қилади. Биз 
майдароқ элементларни чизиш ва бўяшда 
ёрдам берамиз. Бир соатда, 2-3 кунда тайёр 
бўладиган буюмлар бор. Уларнинг турини 
янада кенгайтириш учун янги-янги ғоялар 
устида изланамиз. Энг арзон маҳсулотимиз 
нархи 100 минг сўмдан юқори. Энг қим-
мати 600 минг сўмгача. 120 минг сўмлик 
маҳсулотдан 30 минг сўмлик фойда қолади. 
Асосан, боғчалар, мактаблардан буюртма-
лар бўлади. Кўп қаватли уйларнинг болалар 

 майдончалари учун ҳам сўраб туришади. 
Уларга маҳсулотларимизни соя тушадиган 
жойга ўрнатишни тавсия қиламиз. Чун-
ки улар тўғридан тўғри қуёш нури остида 
қолса, сифати ўзгариши мумкин. Гуллар, 
дарахтлар орасига ўрнатилса, 5 йилгача ту-
ради. Шунинг учунми, етказиб бериш қи-
йинроқ бўлса-да, республика бўйлаб буюрт-
малар бўлиб туради, — деди тадбиркор. 

Чиқинди ўрнидаги нарса бўлса, хомашё 
деярли текин экан-да, дейишингиз мумкин. 
Тўғри, баъзан текинга берувчилар ҳам топи-
лади. Бироқ катта ҳажмда маҳсулот тайёрлаш 
учун бир-иккита шина урвоқ ҳам бўлмайди. 
Назар Интимоқов ҳовлисида тахланиб ётган 
хомашёни шина ямайдиган дўконлардан со-
тиб олади. Эътиборлиси, деярли ҳеч қайси 
маҳсулот чиқиндига чиқмайди. Ҳатто бўёқ-
лардан бўшаган идишлар ҳам ўйинчоқ маши-
на, мотоциклларнинг ёритиш чироқларини 
тайёрлашга ишлатилади. Чиқинди ўрнида 
ҳисобланса-да, резина шиналар чиқиндихо-
наларга ташланмайди. Зеро, бундан эколо-
гияга катта зарар етади. 

Шу ўринда айтиш жоизки, интернет маъ-
лумотларига кўра, Европанинг аксарият мам-
лакатлари муддати тугаган шиналарни чиқин-
дига ташлашни тақиқлаган. Европа Иттифоқи 
уларни қайта ишлашга йўналтириши ортидан 
ҳар йили 500 минг тоннага яқин фойдаланил-
ган шиналар янги маҳсулотга айланади. Бироқ 
кўплаб давлатларда эскирган резина шиналар 
муаммоси бартараф этилмаган. 

Мавзуга дахлдор бўлгани учун амери-
калик Эд Филбин ҳақида ҳам икки оғиз ай-
тайлик. Маълумотларга қараганда, у катта 
маблағ олиб келади деган умидда 30 йилда 
деярли 42 миллионта шина йиққан. Бироқ 
уларни сақлашдан ўзи ўйлаганчалик фойда 
бўлмаслигини билгач, барчасини кўтараси-
га сотишга қарор қилади. Шиналарни сотиб 
олган хусусий компаниялар улардан электр 
энергияси ишлаб чиқаришда ёқилғи ўрнида 
фойдаланади. Маҳаллий ҳукумат эса ёқи-
лаётган резиналар ҳавони дудга тўлдираёт-
ганидан норозилигини билдиради. Аммо 
яшин тушиши оқибатида миллионлаб шина-
лар бир ой давомида ёнади. Табиатга зарар 
етади. Табиийки, шундан кейин Эд Филбин-
нинг шина йиғиш фаолиятига рухсат берил-
майди. Чунончи, резина, пластмасса буюм-
лардан чиқадиган зарарли тутун, ёқимсиз 
ҳид одамлар соғлиғига салбий таъсир этади. 

Айни кунларда Экология, атроф-муҳитни 
муҳофаза қилиш ва иқлим ўзгариши вазирли-
ги ҳамда ҳамкор ташкилотлар иссиқхоналар-
да экологик назорат тадбирлари ўтказаётгани 
бежиз эмас. Текширишлар натижасида айрим 
тадбиркорлар атмосфера ҳавосини ифлос-
лантирувчи воситалар, хусусан, шиналар-
дан фойдаланаётгани аниқланяпти. Уларга 
тегишли тартибда жарима қўлланилаётгани 
ҳам бошқаларнинг хулоса чиқариши маъно-
сида мақсадга мувофиқ. Назар Интимоқов 

сингари тадбиркорларни эса қўллаб-қувват-
лаш керак. Унинг фаолияти ҳақида ижтимоий 
тармоқларга жойланган биргина лавҳа остига 
юртдошларимиз ёзиб қолдирган фикрларга 
эътибор беринг-а:

“Чиқиндини пулга чақиб, пулни пулга 
уриб, рўзғорини обод, одамларни шод қи-
лаётган ишбилармонлар кўпайсин”, “Омад 
шу йигитимизга, отасига раҳмат, давлатга 
боқиманда бўлиб қолган, етти мучаси соғ 
инсонларга ибратли видео бўлибди”, “Иш-
лайман деган йигит-қизларимизга мамлака-
тимизда кенг имкониятлар яратилганига яна 
бир мисол бу, омадингизни берсин, укажон”, 
“Офарин. Ўз кўзим билан кўрмаганимда 
ишонмасдим. Жуда ажойиб”.

Бу каби изоҳларни узоқ давом эттириш 
мумкин. Нима дейсиз? Асосий хомашёси бу-
рама мих, бўёқ, эски баклажка ва шиналар 
бўлган яратувчанликка хайрихоҳлик, маъна-
вий қўллаб-қувватлаш керакми? 

Қолаверса, кимлардир ундан руҳланиб, 
шундай ишга қўл урмоқчи бўлаётгандир. 
Тадбиркорга озгина ер ажратиб берилса, якка 
тартибдаги тадбиркор сифатида рўйхатдан 
ўтиб ёки МЧЖ ташкил қилиб, чоғроққина 
устахона қуриб олади, иш ўрни ҳам яратади. 

Давлатимиз раҳбари ёшлар билан нав-
батдаги мулоқотида тадбиркорлик қиламан, 
одамларни иш билан таъминлайман деган 
ёшларга барча шароитлар яратиб берилиши-
ни айтди. Айниқса, “Алоқабанк”нинг ёшлар 
банкига айланиши айни муддао бўлди. Зеро, 
банк энди Назар Интимоқов каби ўзини ўзи 
банд қилган ёшлар лойиҳалари учун 100 мил-
лион сўмгача имтиёзли микроқарз ажратади. 
Эндиликда якка тартибдаги тадбиркор бўлиб, 
20 нафар ёшни ишга олган йигит-қизларга 7 
йил муддатга 5 миллиард сўмгача имтиёзли 
кредит берилиши миллионлаб тенгдошлари 
қатори уни ҳам руҳлантириб юборгани аниқ. 
Чунки хонадонида ўз фаолиятини янада кен-
гайтириш учун имкон йўқ, шароит етарли 
эмас. Баъзан шиналарни тахлаш учун ҳам 
жой торлик қилади. Бу ҳақда у маҳалланинг 
ёшлар етакчисига айтган. Маҳсулотларини 
вилоят ҳокими ҳам эътироф этган тадбиркор 
агар шароит бўлса, бажонидил шогирдлар 
тай ёрлайди. Аввал пойтахтдагина мавжуд 
бўлган мижозлар ҳозир Қорақалпоғистон-
нинг чекка ҳудудларида ҳам пайдо бўлгани, 
ҳатто аёллар бу ишни ўрганиш истагини бил-
дираётгани уни ҳаракатга келтириб қўйган. 

Ўйлаймизки, мутасаддилар ёш тадбиркор-
нинг истаклари амалга ошишига ёрдам бера-
ди. Шунингдек, ёшларга бўлаётган чексиз 
эътибор натижасида улар тадбиркорни ран-
житган бир масалани ҳам ижобий ҳал қилиб 
беришса, айни муддао бўларди. Зеро, 2023 
йилда қўл меҳнатлари кўргазмасида қатна-
шиб, 2-ўринни эгаллаган Назар Интимоқов 2 
миллион сўм пул мукофоти учун сертификат 
олган. Аммо мукофотдан ҳалигача дарак йўқ. 
Арзимаган эътибор билан бир тадбиркорни 
руҳлантириб, яна янги-янги ғояларга ундаш 
мумкин. Айниқса, атроф-муҳитни асраш ма-
саласи бирламчи бўлиб турган бир пайтда бу 
борада ўз салоҳиятини ишга солиб, барчага 
ибрат бўлаётганларга ҳар қачонгидан кўпроқ 
ёрдам беришимиз керак! 

Муножат МЎМИНОВА, 
“Янги Ўзбекистон” мухбири

ИНТЕЛЛЕКТУАЛ  
ЛОЙИ¥АЛАР
ИЖТИМОИЙ АЛОҚАЛАРНИ 

МУСТАҲКАМЛАЙ ОЛАДИМИ?

Иккинчидан, интеллектуал ўйинлар 
 жамоавий руҳни шакллантириш, жамоа 
билан ишлаш кўникмасини оширишда кў-
мак бўлади. Бир ҳақиқат бор, мақсад сари 
ёлғиз ҳаракат қилишдан кўра унга бир-
галикда интилишнинг завқи ўзгача. Шу 
туфайли кўплаб ташкилотлар бу интел-
лектуал ўйинлар ривожини қўллаб-қувват-
лади, уларнинг мунтазам ташкил қилини-
шига ҳисса қўшди. 

Яхши эслайман, бошланғич синфда ўқиб 
юрган пайтларимда дам олиш кунларини 
интиқ бўлиб кутардим. Сабаби айнан дам 
олиш кунлари телевидение орқали “Заковат” 
кўрсатувининг янги сони эфирга узатиларди. 
Тўғриси, мен учун ниҳоятда мураккаб туюл-
ган саволларга ўйинчилар жавоб топа олиши-
дан ҳайратланардим. Бу айни жавоблар хаё-
лимнинг бир учига ҳам келмаганидан бўлса 
керак. Ўшанда бундай зукколикнинг асосий 

омили ўйинчиларнинг ниҳоятда кўп китоб 
ўқигани деб ўйлаган бўлсам, бугун бунга 
асосий сабаб ҳамжиҳатликда экан, деган ху-
лосага келаман.

Айнан “Заковат” ўйини илм-маърифатга 
қизиққанлар учун бугун тобора оммалашаёт-
ган мотивация тушунчаси ўчоғи эди. Мактаб-
да ўқиб юрганимизда шу ўйиндан илҳомла-
ниб, биз ҳам синфлараро шундай беллашув 
ташкил қилганмиз. Беллашувга чамаси бир 
ойча тайёрланганмиз. Нима бўлганда ҳам 

синфимиз ғолиб чиқиши керак! Гуруҳ сардо-
ри сифатида ғолиблик учун мен кўпроқ ҳара-
кат қилишим лозим деб ўйлардим.

Ота-онам мактабда ишлатасан деб берган 
пулларни йиғиб, кунора мактаб яқинидаги ин-
тернет кафега борардим. У ерда “Заковат”нинг 
эски сонларини топиб кўриб, ноодатий савол-
ларни ёзиб олардим. Эртасига синфимиздан 
тузилган жамоага шу саволларни бериб, тай-
ёргарлик кўрардик. Тайёргарликлар самараси 
ўлароқ, синфимиз бу беллашувларда тўртта 

тенгдош жамоа орасида ғолиб бўлди. Ўша ғо-
либлик ҳаяжони ҳалигача ёдимизда.

Шу ўйинлар сабаб бўлибми, менда ҳам-
жиҳатлик деган тушунчага ҳурмат уйғонди. 
Дарвоқе, ҳамжиҳатликда гап кўп. Айниқса, 
бирор мақсадга эришишда унинг аҳамияти 
ниҳоятда юқори. Халқимиз бежиз “Ёлғиз 
отнинг чанги чиқмас, чанги чиқса ҳам донғи 
чиқмас”, демайди.

Интеллектуал ўйинлар яна нимаси билан 
аҳамиятли? Эътибор берсангиз, тортинчоқ 
табиатли юртдошларимиз кўп. Бу ген орқали 
ўтадими ёки тарбия сабабми, алоҳида масала. 
Бироқ тортинчоқлик ҳаётимизда кўп қийинчи-
ликларни пайдо қилиши мумкин. Ана шу асо-
сий муаммо. Аксариятимиз жамоатчилик ора-
сидаги баҳс-мунозараларда фикр билдиришга, 
фикримиз бўлса-да, уни ифодалашга қийнала-
миз. Худди ҳозир хато гапириб қўямиз-у, ҳам-
ма устимиздан куладигандек. Аслида, ундай 
эмас. Баҳс-мунозара маданиятида хато гапи-
риб қўйиш мумкин эмас деган қоида йўқ. Буни 
билсак-да, аксариятимиздаги қўрқув йиллар 
давомида яшайверади. Интеллектуал ўйинлар 
эса бизга мана шу “одат”имиздан қутулишга 
ёрдам бериши мумкин. 

Интернетдаги маълумотларга кўра, дунё-
нинг нуфузли нотиқлик мактаблари ўз маш-
ғулотларида айнан интеллектуал, жамоавий 
ўйинларга алоҳида эътибор қаратади. 

Шунингдек, интеллектуал ўйинлар та-
факкуримизда стратегик фикрлаш ва таҳлил 
қобилиятини яхши ривожлантиради. Тез-
лашиб бораётган замонда вақт тушунчаси 
тобора нисбийлашиб кетяпти. Яъни бир хил 
ижтимоий шароитда яшагани ҳолда, кимлар-
нингдир вақти бемалол, кимлардадир эса у 
ниҳоятда танқис. Бу ўз-ўзидан уни тақсимот 
қилиш эҳтиёжини яратади. Шу ишни қилсам, 
бир йилдан кейин нима бўлади, 5 йилдан ке-
йин нима бўлади, 10 йилдан кейин-чи?.. Бу-
гун шу каби саволлар ҳар биримизда бўлиши 
керак. Унга жавоб топиш эса кишидан стра-
тегик фикрлаш қобилиятини талаб этади. Ин-
теллектуал ўйинлар ушбу жиҳати билан ҳам 
аҳамиятли.

Ён-атрофимизга назар солсак, имконият-
ларнинг сон-саноғи йўқ. Лекин улардан фой-
даланишга нимадир тўсиқдек, бу “нимадир” 
ўзимизга бўлган ишончнинг етишмаслиги. 
Эътибор берганмисиз, теварагимизда ютуқ-
ларга эришган инсонларнинг ишончи ба-
ланддек кўринади. Дарҳақиқат, муваффақият 
кишида ишончни мустаҳкамлайди. 

Агар биз ўзимизда ишончни мустаҳ-
камламоқчи эканмиз, бу борада интеллек-
туал ўйинлар катта ёрдам беради. Айниқса, 
ота-оналар тарбия жараёнида интеллектуал 
ўйинларнинг таъсир кучидан самарали фой-
даланса, фарзандлар ўзига ишонувчан бўлиб 
вояга етади, муваффақиятга мойиллиги ку-
чаяди.

Замоннинг тезкорлашуви ўз-ўзидан стресс 
ва хавотирларни келтириб чиқаради. Бундай 
вазиятдан чиқиш, унинг босимидан халос 
бўлиш учун ҳар ким турлича ёндашади. Тад-
қиқотларга кўра, бугунги кунда психотроп 
дори истеъмолига ўрганиб қолган ёшларнинг 
аксарияти бу иллатга ружу қўйишига айнан 
стрессларни унутишни сабаб қилиб кўрса-
тади. Лекин бу иллатларнинг охири борми? 
Олимлар фикрича, мия ишлаш фоизи қанча 
катта бўлса, инсонда стресс шунча камаяди. 
Бундай вазиятда ҳам интеллектуал ўйинлар 
ёрдам бера олади.

Ижтимоий алоқалар инсон ҳаётида ни-
ҳоятда муҳим. Биз атроф-муҳитни яхши-
роқ англашимиз учун оила аъзоларимиздан 
ташқари кўплаб танишларимиз бўлиши 
керак. Лекин таниш-билишни қандай то-
пиш мумкин? Камига бизга ақлли, ишби-
лармон танишлар керак бўлса! Шубҳасиз, 
биз бундай танишларни тунги клублардан 
ёки бозорлардан изламаймиз. Айнан интел-
лектуал ўйинлар атрофимизга шундай ин-
сонларни тўплашимизга ёрдам беради. Шу 
жиҳати билан ҳам улар тарбиявий аҳамият 
касб этади.

Жонибек АЛИЖОНОВ,
“Янги Ўзбекистон” мухбири

Яқин танишим ҳар гал кўришганимизда UzQuiz деган 
интеллектуал ўйинда жамоа тузиб қатнашиш таклифини 
берарди. Ўксимасин деймизми, биз ҳам ҳар гал розилик 
билдиришдан чарчамасдик. Ўзимизча бу ўйинлар 
бекорчиликдан бошқа нарса эмас деб ўйлагандирмиз-
да. Бироқ UzQuiz фаолияти билан яқиндан танишиб, бир 
қанча ўйинларини томоша қилиб, амин бўлдимки, бу ўйин 
шунчаки бекорчилар машғулоти эмас экан.

УШБУ МАҚОЛАНИ ҚОРАҚАЛПОҚ ТИЛИДА ҲАМ 
ЎҚИШ УЧУН QR-КОДНИ СКАНЕР ҚИЛИНГ!

САНЪАТ АСАРЛАРИГА АЙЛАНИБ, ОЙИГА  
10-15 МИЛЛИОН ДАРОМАД КЕЛТИРМОҚДА 


